
САМАРҚАНДДА 
ҚОРАҚАЛПОҚ 

АДАБИЁТИ КУНЛАРИ
Шу кунларда Самарқанд вилоятида Қорақалпоқ адабиёти кунлари бў-

либ ўтмоқда. Шу муносабат билан Қорақалпоғистон Ёзувчилар уюшмаси 

раиси, Ўзбекистон халқ ёзувчиси Кенгесбой Каримов бошчилигидаги бир 

гуруҳ ижодкорлар Самарқанд шаҳрига ташриф буюришди.

Ижодкорлар дастлаб Ўзбекистон Республикасининг биринчи президенти Ислом 
Каримов мангу қўним топган Ҳазрати Хизр мажмуасини зиёрат қилишди. Ўтганлар 
хотираси ёд этилиб, бугунги дориломон кунларга шукрона билдирилди.

Меҳмонлар Самарқанд халқаро аэропортида яратилган шарт-шароитлар билан 
танишишгач, Мирзо Улуғбек расадхонасига йўл олишди. Расадхона ҳамда музейга 
саёҳат уюштирилди. Хўжа Дониёр зиёратгоҳи зиёрат қилинди. Сўнг Самарқанд ту-
ристик марказида бўлиб, “Боқий шаҳар”ни томоша қилишди. 

Куннинг иккинчи ярмида адабиёт байрами иштирокчилари Самарқанд шаҳрида-
ги Ёшлар марказида жам бўлишди. Ўзбекистон халқ шоири Сирожиддин Саййид, 
Қорақалпоғистон халқ шоири Рустам Мусурмон, шоир Ғайрат Мажид, “Амударё” 
журнали бош муҳаррири, шоир Халила Давлатназаров адабиётнинг бугунги кундаги 
ўрни ва аҳамияти ҳақида сўз юритдилар. Самарқандлик ижодкорларидан Жумагул 
Сувонова, Ёрмамат Рустамов ва бошқалар қорақалпоқ қардошларимизга аталган 
ижод намуналаридан ўқишди.

– Самарқандда адабиётга берилаётган эътибор туфайли ижодкорлар сони тобо-
ра ошаётганини кўриб турибман, – дейди Қорақалпоғистон Ёзувчилар уюшмаси раи-
си Кенгесбой Каримов. – Улар нафақат вилоятда, балки республикада ҳам ўз ўрнини 
топиб бормоқда. Самрқандлик ижодкорларни қорақалпоқ диёрида ўтказиладиган 
адабиёт байрамига таклиф этаман. 

 Тадбир давомида Қорақалпоғистон халқ ёзувчиси Шарап Уснатдиновнинг 
“Иброҳим Юсупов” роман-эссеси тақдимоти ўтказилди. Адибнинг қорақалпоқ ва ўз-
бек шеъриятига қўшган ҳиссаси алоҳида эътироф этилди.

Меҳмонлар вилоят Матбуот уйида бўлиб, "Зарафшон" ва "Самаркандский вест-
ник", "Овози Самарқанд" газеталари таҳририятларида яратилган шарт-шароитлар 
билан яқиндан танишдилар. Таҳририят ходимлари билан ижодий мулоқотда бўлиш-
ди. Шунингдек, Матбуот тарихи музейи томоша қилинди. 

– Ижод аҳли борки, дийдорлашишни яхши кўради, – дейди Ёзувчилар уюшмаси 
Самарқанд вилояти бўлими раиси Тошпўлат Тугалов. – Бугунги адабий тадбирлар 
ҳақиқий маънода шеърият ва адабиёт байрамига айланди. Қорақалпоғистонлик 
устозлар ва ҳамкасблар билан дилдан суҳбатлашдик, тажриба алмашдик. Бу каби 
учрашувларни мунтазам ўтказишга келишиб олдик.

Қорақалпоқ адабиёти кунлари Самарқанд вилоятининг барча туманларида да-
вом этмоқда. 

Фозил ФАРҲОД

«£ÓË ÑÓËÀÉÌÎÍ 
¥ÈÊÌÀÒÈ ÒÓÐÊÎÍÀÄÓÐ...»

Аҳмад Яссавийнинг издоши, шайх, тариқат пири  Сулаймон Боқирғо-

ний – Ҳаким ота шоир сифатида ҳам ўзбек мумтоз адабиётининг кўркам 

вакилидир. Ҳаким ота Аҳмад Яссавийни кўрган, маълум муддат унинг хо-

надонида яшаган, унинг қўлида таълим ва тарбия олган, маъвизаларини 

жон қулоғи билан эшитган. Яссавий ундаги ихлос ва иқтидорни қадрлаб 

фарзанд, деб эъзозлаган ҳамда унга Ҳаким лақабини бериб, ҳикмат би-

тишга ундаган. Кейинчалик Ҳаким ота ҳаёти ва ижодини ўрганган Али-

шер Навоий “Насойим ул-муҳаббат” тазкирасида ишончли маълумот-

ларни ёзиб қолдирган ва унинг бир ҳикматини фиқра хотимасида тамсил 

қилиб келтирган. 

Алломадан бизга  “Сулаймон Боқирғо-
ний” ҳикматлар китоби ҳамда “Қиссаи 
Исмоил алайҳиссалом”, “Қиссаи Имоми 
Аъзам”, “Меърожнома”, “Китоби Биби Ма-
риям” номли бир туркум достонлари етиб 
келган. Ҳаким отанинг лирик мероси жаҳон 
ва ўзбек адабиётида “Ҳикматлар” номи би-
лан машҳурдир.

Ҳаким отанинг ҳикматларини жанр 
жиҳатидан ғазал, рубоий, мураббаъ ха-
рактеридаги ҳикматларга тасниф қилиб 
ўрганиш мақсадга мувофиқ. Ҳикматлар-
нинг мавзу ва мундарижасига келсак, 
муаллиф уларда Қуръон, Ҳадис, ижмоъ, 
қиёс, рой билан боғлиқ тушунчалар 
шарҳи, шариат аҳкомлари, муҳташам ғоя-
лар, умумбашарий дидактик характердаги 
ўлмас фикрлар, бир сўз билан айтганда, 
ислом маърифати, ислом фалсафаси, эз-
гуликка чорлов, одоб-ахлоқ масаласини, 
инсон тоқати, сабрини синайдиган тавба, 
таваккул, муомала ва муҳаббат, ҳақиқат 
илмини  баён қилган. У шеърларини од-
дий халқона тил билан битиб, замондош-

ларининг онгу шуурига ҳикматлар маз-
мунини сингдиришга, Оллоҳни, исломни 
танитишга, ўзликни англатишга  ҳаракат 
қилган. Шоир ўз ҳикматларини туркий 
тилда ва туркона услубда ёзганини бир 
ғазал мақтасида шундай баён этган:

Мустафонинг уммати, 

машойихнинг ҳиммати,

Қул Сулаймон ҳикмати 

турконадур, турконадур. 

Биз юқорида талқин қилган маса-
лалар бу ҳикматларнинг ғоявий жиҳати 
бўлса, Ҳаким ота битган ҳикматларнинг 
иккинчи жиҳати, уларнинг бадиий поэти-
касидир. 

Ҳаким ота ўз ҳикматларида лафзий, 
маънавий ва мураккаб шеърий санъатлар-
ни маҳорат билан қўллаган. Маълумки, 
Шарқ адабиётида қалам аҳли ўз ижодида, 
айниқса, ғазал мақтасида ўз тахаллусини 
қўллашга алоҳида эътибор қи-
лишган. 5

ДЎСТЛИК ЙЎЛИ

Адл қомат бу дарахтлар, кузги қуёшга балқиб турган гул-ги-

ёҳлар, пастлаб учаётган қушлар бунчалар таниш. Теграмдаги 

меҳр-оқибатга тўла нигоҳлар-чи? Илк дафъа кўраётганим бу ин-

сонлар юракка нега шу қадар яқин? Бу фурсатлар тарих ва ке-

лажак йўлидаги биз авлодларнинг сўзи, кўзи, қалбини боғлаган 

азим ришталар қардош, жондош эканлигимизни англатаётган-

дир балки. 

Йўл олган манзилимимиз – Озар-
байжоннинг Шуша вилоятидаги тоғли 
Қорабоғ ҳудуди. Бу диёр бугун қардош 
ўлкалардан шоир дўстларни ўз бағрига 
чорлаган. Қадим юртда давлат арбоби, 
халқ тилида “Хон қизи” дея эътироф 
этилувчи шоир Хуршидбону Нотавон 
таваллудининг 190 йиллиги муносабати 
билан халқаро анжуман иштирокчиси 
бўлдик. 

* * *

Бокунинг равон йўллари билан 
Шушага йўл оларканмиз, шаҳарнинг 
замонавий ва миллий услубдаги кўр-
кам бинолари, бетакрор обидалари 
диққатимизни тортди. Ҳамроҳларимиз 
– мезбон озарбайжонликлар йўл-йўла-
кай бизга ҳар бир иморатнинг қурилиш 
тарихи, меъморлари ҳақида сўзлаб 
беришди. Шаҳар манзаралари тугаб, 
тўрт томони улкан тоғ, қалин арчазор 
билан ўралган Қорабоғ ҳудуди бош-
ланди. Яқинда озод этилган бу азим 
кентга кириб борарканмиз, боягина 
уловимизни озарча қўшиқларга, шеър-
ларга тўлдириб келаётган ҳамроҳла-
римиз бирдан жимиб қолишди. Зеро, 
ойнадан ташқаридаги ҳаёт кино эмас, 
куни кеча шу заминда содир бўлган 
хунрезликдан қолган азоб ва  армон-
ларнинг кўриниши эди. Харобалардан 
ўтиб борарканмиз, қорақош қардош 

аёлларнинг киприклари намланди... 
Бу сукунат то биз текширув постидан 
ўтиб, манзилга етиб борганимизча да-
вом этди. 

* * *

Теваракка боқарканман, вайрон 
бўлган уйлар, ер билан битта бўлган 
бинолар, ёниб битган улкан дарахт-
лар юрагимга ваҳима сола бошлади. 
Касбим тақазосига кўра, кўп ҳарбий 
машғулотларни кузатганман, муҳо-
рабалар ҳақидаги китобларни ўқи-
ганман. Бироқ ҳақиқий уруш бўлган 
маконни, қўпорувчиликдан кейин 
харобага айланган жойни биринчи 
марта кўришим эди. Боқиш, ҳис этиш 
азобли эди, беихтиёр кўзга ёш келди. 
Қачонлардир бу жойларда ҳаёт қай-
наганига ишониш қийин. Ҳамюртим, 
шоир иним Мансурбек ҳолатимни 
сезди чоғи: 

– Қўрқмаяпсизми опа? – дея сўра-
ди. 

Автобус ойнасидан нигоҳимни олар-
канман: 

– Нега қўрқаман, ахир, Ўзбекистон 
бор-ку! – дедим. У эса гўё, “сиз бор-
сиз-ку” деган жавобни олгандек хотир-
жам бўлди. Чиндан ҳам шу тобда мен 
учун у юрт ўғлонларининг бир сийрати 
эди...  

ТИНЧЛИКНИ АСРАНГ... 
Тинчлик истар 

оналар қалби
Уруш – айрилиқ,  ҳижрон.
Уруш – адолатсизлик, шафқатсизлик.
Уруш – хорлик, зорлик.
Уруш – очлик, ночорлик. 
Уруш – йўқотиш ва парокандалик.
Оналар-чи?
Она оламга бахт берувчи. Она гўзал инсонни 

тарбияловчи. Она яшариш, яхшиланиш.
Она – кўклам, яшилланиш. 
Она ва уруш  – бир-бирига мутлақо зид тушун-

чалар. 
Инсон яшашни истайди. Инсон ҳаётга интила-

ди. Энг оғир дақиқаларда онадан нажот топади. 
Энг оғриқли лаҳзада Оллоҳни ва Онани ёрдамга 
чақиради. Оллоҳ онанинг қалби ва қўли орқали 
инсонни, инсониятни қутқаради.

Уруш ваҳшийлик бўлса, Она гўзалликдир. 
Шубҳасиз одамзод гўзаллик истайди. 

Минг афсуски, уруш оловини ёқувчилар, 
бировнинг қонини тўкмаса туролмайдиганлар, 
бировнинг жонини олмаса юролмайдиганлар, би-
ровнинг ёстиғини қуритмаса тинчимайдиганлар 

ҳам одамлар орасида одамман, деб юрибди. Одам 
қиёфасидаги ҳайвонлар. Гоҳо ҳайвон ҳам улардан 
меҳрлироқдир. 

Уруш нелигини 

билмагин, болам
Набирамнинг мактабида “Уч авлод учрашу-

ви” тадбири ўтадиган бўлибди. Бу учрашувда 
ёшлар, ўрта ёшлилар ва нуроний кексалар қат-
нашиши мўлжалланган. У ўқийдиган 2- “А” 
синф нинг ўқитувчиси Хатира Мавлонова дарсга 
кириб: “Болалар кимнинг уйида орден ва ме-
даллари бор, урушда қатнашган кекса бобоси 
ёки бувиси яшайди?” деб сўрабди. Набирамнинг 
кўз ўнгига менинг орден ва медалларим келиб: 
“Менинг бувимда орден ва медаллар бор”, деб-
ди. “Бувинг уруш қатнашчисими?” сўрабди ўқи-
тувчи. “Шундай бўлса керак, майлими, эртага 
сўраб келаман”, дебди набирам. У уйига келиб: 
”Бувижон, сиз урушда қатнашганмисиз?” деб 
сўради. Мен: “Йўқ, болажоним, урушнинг номи 
ўчсин, қатнашмаганман”, дедим. “Унда орден ва 
медалларингизни қайерда олгансиз?” деб сўра-
ди у. “Буларни олима бўлганлигим учун ҳукума-
тимиз берган”, дедим. “Нега урушни номи ўчсин 
дедингиз?” сўрайди у ҳайрон бўлиб. “Урушда 

миллион-миллион одам қурбон бўлган. Уруш 
энг даҳшатли ҳодиса. Тинч ватанга ёвуз душман 
бостириб келади. Унда оталар Ватанни ҳимоя 
қилиш учун урушга кетади. Оналар, болалар оч 
қолишади. Ваҳшийлар шаҳарлар, қишлоқларни 
ҳатто мактабларни ёқиб, култепага айлантиради. 
Уруш вақти болаларининг болалиги бўлмайди. 
Эй болагинам, сенинг уруш нималигини билмас-
лигинг олий бахт. Илоё, ҳеч қачон уруш кўрманг-
лар”, дедим.

Уйда доим биз катталар гўдакларга: “Жони-
ворларни ўлдириб бўлмайди, онаси қарғайди”, 
деб уқтирганмиз. Ўгитлар қуйидагича:

– Қушларга тош отмаслик керак. Қушчалар-
нинг қаноти синиб, ўлиб қолса, онаси тош отган 
болани қарғайди. Онаси кечалари боласини соғи-
ниб йиғлайди. Шунда юрак-юракдан қарғайди. 
Тош отган болани ишлари юришмайди, гуноҳга 
ботади. 

– Чумолиларнинг ҳам инини бузиб бўлмайди, 
тошбақалар ўйинчоқ эмас, уларни ўйнаб-ўйнаб 
тескари қилиб қўймаслик керак. Агар улар тес-
кари қилиб қўйилса, онаси ҳам ёрдам беролмай-
ди. Шунда она тошбақанинг қарғиши осмонни 
тешади.

Мамлакатимизда ёш ижодкорларни 
қўллаб-қувватлаш, уларнинг ижоди учун 
қулай имконият ва шарт-шароитлар яра-
тиш борасида катта ишлар амалга оши-
рилмоқда. Куни кеча ўз ишини бошлаган 
республика театрларининг “Дебют – 2022” 
кўрик-фестивали ана шундай тадбирлар-
дан биридир. 

Ёш режиссёрлар ижодини қўллаб-қув-
ватлаш ва тарғиб этишни мақсад қилган 
ушбу фестивалнинг тантанали очилиш 

маросими пойтахтимиздаги Муқимий 
номидаги мусиқали театрда бўлиб ўтди. 
Шу куни фестиваль қатнаш чилари учун 
мазкур театрда саҳналаштирилган “Усмон 

Носир” (муаллиф – Ж.Жовлиев, режис-
сёр – Д.Ҳақбердиев) спектакли намойиш 
этилди. 

Фестивалнинг иккинчи куни Ўзбекис тон 
давлат Ёш томошабинлар театрида Қорақал-
поқ давлат ёш томошабинлар театрининг 
Қ.Имомалиев асари асосида режиссёр Сул-

танбек Қаллибеков томонидан саҳналашти-
рилган “Қўрқут ота” спектакли намойиш 
этилди. Шу куни Ўзбекистон давлат драма 

театри биносида Сирдарё вилояти мусиқали 
драма театри режиссёри Назар Нуруллаев-
нинг “Она” (муаллиф – Ш.Ризаев), Ўзбек 
Миллий қўғирчоқ театрида эса Бухоро ви-
лоят қўғирчоқ театри режиссёри Пирназар 
Имомназаровнинг “Светофор” (муаллиф – 
Т.Муҳиддин) спектакллари ҳакамлар ҳайъа-
ти ва мухлислар эътиборига ҳавола этилди. 

Бугун, фестивалнинг иккинчи куни Сур-
хондарё вилоят мусиқали драма театри 
режиссёри Шоҳзамон Жумаевнинг “Зўра-

ки табиб” (Мольер асари), Алишер Навоий 
номидаги давлат академик катта театр ре-
жиссёри Руслан Шерездановнинг “Паяци” 
(Р.Леонковалло асари) спектакллари намой-
иш этилади. Шу куни Алишер Навоий номи-
даги катта театр биносида мутахассислар 
иштирокида “Замонавий ўзбек режиссура-
сида анъана ва инновациялар” мавзусида 
илмий-амалий анжуман ҳам бўлиб ўтади. 

Ўз ахборотимиз

ЁШ РЕЖИССЁРЛАР КЎРИГИ

Давоми, бошланиши 1-саҳифада

ТИНЧЛИКНИ АСРАНГ... ЎЗБЕКИСТОН ХАЛҚ ШОИРИ 
ЖАМОЛ КАМОЛ

– Қалдирғочларга, қурбақаларга, умуман, ҳеч бир 
жонзотга озор берманглар. Онаси қарғайди.

– Уруш қилганларни ҳам қушларнинг онаси 
қарғайдими буви?

– Уруш қилганларни ер юзидаги барча  оналар 
қарғайди.  

Ўша куни биз – буви ва набиранинг дуоимиз ҳар 
кунгидан бошқача бўлди, тинчлик ҳақида бўлди. 

* * * 
Болалигимда момом: “Дунёмиз тинч бўлсин”, деб 

дуо қилганларида катта акам: “Дуони тезлаштиринг, 
эна. Дунё қаерда-ю, сиз қаерда?” дерди. Момом эса, 
барибир ҳар дуосида дунёга тинчлик сўрар эди.

* * * 
Кўпқаватли уйимизнинг 3-қаватида Таисия Яков-

левна деган украин қўшнимиз ўғли Юрий, рус келини 
Таня ва икки набираси билан яшар эди. Нима бўлди-ю, 
ўғлида Украинага кетиш истаги туғилди. Тошкент-
нинг ҳавосига, ўзбекча таомларга, ўзбек бозорининг 
ноз-неъматларига ўрганган Таисия хола Тошкентдан 
кетишни ҳеч хоҳламади. У бир умр  Луганскдаги кўмир 
конларида шахтёр бўлиб ишлаган. Эри вафот этгач, 
тошкентлик рус кишига турмушга чиқиб, шу ерга 10 
ёшли Юра билан кўчиб келган. Афсуски, 9 йил ўтгач, 
тошкентлик эри ҳам вафот этди. Таисия хола Украинага 
кетишни хаёлига келтирмасди. Аммо набираларисиз, 
ўғли ва келинисиз яшай олмаслигини билиб, улар би-
лан кўчиб кетди. Уларни қўни-қўшни барчамиз йиғлаб 
кузатдик. Луганск дан икки марта хат олдик. Унда на-
биралари “Тошкендаги катта уйимизга кетамиз”, деб 
йиғлашаётгани, кўника олмаётгани, ўзининг эса тоби 
йўқлигини, ўғли ҳам жаннат мисол Тошкентдан кетга-
нига пушаймонлигини ёзганди. Минг афсуски, улар 
билан кейинчалик алоқа мутлақо узилди.

Орадан қанча вақт ўтди, биз ҳамон украин қўшни-
ларимиздан, уларнинг рус келини Татьянадан, отаси 

украин, онаси рус бўлган Оксана ва Светанинг тақди-
ридан хавотир олиб яшаймиз.

Энди мен донишманд момомнинг дуоларини так-
рорлайман: “Дунёмиз тинч бўлсин!”.

* * *
4 сентябрь куни ўзим яшайдиган Янгиҳаёт тума-

нининг 3-мактабига, янги ўқув йили бошланиши му-
носабати билан ўтадиган тантанали тадбирга таклиф 
этишди. Бири-биридан чиройли болалар анвойи гул-
ларни кўтариб мактабга келишган. Айниқса, 1-синф 
болаларининг тадбирга ўқитувчилар етовида кириб 
келиши ҳаяжонли эди. Юқори синф ўқувчилари ўз-
лари билан оқ кабутарлар келтиришибди. Ўзбекистон 
Халқ артисти Нуриддан Ҳамроқуловнинг “Оламни 
асранг, дўстлар” деган қўшиғи янграгач, болалар му-
стақиллигимизнинг 31 йиллиги муносабати билан са-
мога 31 та кабутарни учирди. Иккинчи синф ўқувчиси 
Иброҳимжон тинчлик ҳақида шеър айтди:

Оқ каптарим чиройли, 

Кўк каптарим чиройли.

Тинчлик сўзи ёзилган,

Дил дафтарим чиройли.

* * *
Мактаб ҳовлиси бўйлаб болаларнинг бахт ли қий-

қириқлари остида кабутарлардан сўнг ранг-баранг пу-
факлар мовий само сари кўтарилди. Биринчи қўнғи-
роқ жаранг лади.

Менинг кўзим мактаб ҳовлисини назорат қилиб 
турган осойишталик посбонларига тушди. Қалбим-
ни хотиржамлик  фароғати эгаллади.  Мен уларга ва 
чегараларимизни еру осмондан қўриқлаб турган юрт 
ҳимоячиларига: “Шу тинч ликни асранг!” дея шивир-
ладим. Бу шивирда ҳамма тилаклар: илтимос ҳам, 
илтижо ҳам дуо дек қоришиқ эди.  

                        * * * 
Шу тинчликни асранг, Сиздан илтимос,

Уйда қалдирғочдек кутган болалар,

Йўлингизга термулган ўйчан оталар,

Онангиз бомдодда йиғлаб сўраган,

Илтижолар ҳаққи асранг, илтимос.

Шу тинчликни асранг, Сиздан илтимос,

Сиз борсиз кечалар сут каби оппоқ,

Юрак боғларида очилади гул,

Минг шукр ўзбекман, дейди, энтикиб,

Ҳар кун тўйдан чиқиб, тўйга борган эл,

Пок дуолар ҳаққи асранг, илтимос.

Тошкент — дур, Наманган боғлари жаннат,

Андижон, Фарғона беҳиштга монанд,

Хоразм, Бухоро, доно Самарқанд,

Жиззах учун асранг, Навоий учун,

Қорақалпоқдаги Элликқалъалар,

Гўзал Қашқадарё, гул Сурхондарё,

Сирдарёлар ҳаққи асранг, илтимос.

Шу тинчликни асранг, Сиздан илтимос,

Навоийдан қолган нурли сатрлар,

Қалбимни ёритган сирли сатрлар,

Паҳлавон Маҳмуддан пирли сатрлар,

Ҳувайдолар ҳаққи асранг, илтимос.

Шу тинчликни асранг, Сиздан илтимос,

Етти иқлим келиб бошин ургувчи,

Ҳайратдан майсалар тошни ёргувчи,

Яратганга яқин-яқин боргувчи,

Муқаддас, муборак зиёратгоҳлар,

Авлиёлар ҳаққи асранг, илтимос.

Шу тинчликни асранг, сиздан илтимос,

Нохосда ловуллаб ёнди дафтарим,

Мен ҳам кўп йиғладим, мен ҳам дил ярим,

Акамсиз, укамсиз, жоним, жигарим,

Дерлар: Асралганни асрайди тангрим,

Қодир худо ҳаққи асранг, илтимос,

Шу тинчликни асранг, Сиздан илтимос.

Зулфия МЎМИНОВА,

Ўзбекистонда хизмат кўрсатган 

маданият ходими

Ўзбекистон Ёзувчилар уюшмасида ёзувчи Хайриддин Бег-
матовнинг “Темурбек Туркистон амири” номли китоби тақдимо-
ти бўлиб ўтди. Асарда буюк саркарданинг босқинчиларга қарши 
курашиб, улкан ва қудратли давлатга асос солгани ҳақида ҳикоя 
қилинади.

Тадбирда Ўзбекистон Ёзувчилар уюшмаси раиси, Халқ 
 шоири Сирожиддин Саййид, Ўзбекистон халқ ёзувчиси 
Муҳаммад Али ва адабиёт ихлосмандлари иштирок этди. 
Уюшма аъзолари  Тўлқин Ҳайит, Хосият Бобомуродова, Зул-
фия Мўминова ва бошқалар асарнинг ўзига хос хусусиятлари 
ҳақида гапиришди. 

* * *
Ўзбекистон Ёзувчилар уюшмаси Хоразм вилояти бўлими ви-

лоят кўзи ожизлар кутубхонаси билан ҳамкорликда Ўзбекистон 
халқ ёзувчиси Абдулла Қаҳҳор таваллудининг 115 йиллигига 
бағишланган давра суҳбати ўтказди.

Тадбирда кутубхона директори Зарифбой Собиров “Янги Ўз-
бекистонда эл азиз, инсон азиз” ғояси асосида юрт ободлиги, 
халқимиз фаровонлиги учун яратилаётган шароит ва имконият-
лар хусусида гапирди. Ушбу маърифат маскани ҳам вилоятда 
ногиронлар учун яратилаётган шароит ва қулайликларнинг ёрқин 
намунаси эканини таъкидлади. 

Таниқли ижодкорларнинг Абдулла Қаҳҳор ижоди ҳақидаги 
маърузалари тинг ланди. Шоирлар ўз шеърларидан намуналар 
ўқишди.

* * *
Ёзувчилар уюшмаси томонидан Чилонзор туманидаги 

101-мактабда учрашув ташкил этилди. Тадбирда уюшма аъзо-
си Зилола Хўжаниёзова, журналист Нурхон Элмирзаева ҳамда 
санъаткорлар иштирок этди.

Мулоқот чоғида китоб ва китобхонликнинг инсоният тараққи-
ётида тутган ўрни хусусида сўз юритилди. Ижодкорлар ўз шеър-
ларидан ўқиб, ёш қаламкашларга бадиий китоблар совға қилиш-
ди.

* * *
Ёзувчилар уюшмаси Сурхондарё вилояти бўлими ҳамда ви-

лоят Маънавият ва маърифат маркази Жарқўрғон тумани бўлими 
ҳамкорлигида "Янги Ўзбекистоннинг янги истеъдодлари" шиори 
остида адабий анжуман ўтказилди. 

Уюшма аъзолари, журналистлар ва ёш ижодкорлар фаол қат-
нашган  анжуман мушоирага айланиб, янги истеъдодлар кашф 
этилди. Тадбир иштирокчиларига китоблар тақдим этилди.

Эркин ҲОЖИМУҲАММАД

ЁЗУВЧИЛАР УЮШМАСИ ХАБАРЛАРИ

Ўзбекистон Ёзувчилар уюшмасида 
Республика болалар кутубхонаси ҳамда 
Халқ таълим вазирлиги томонидан ташкил 
этилган китобхонлик кўрик-танлови ғолиб 
ва совриндорларини тантанали тақдирлаш 
маросими бўлиб ўтди.

Ўзбекистон Республикаси Президен-
тининг 2019 йил 30 сентябрдаги «Халқ 
таълими тизимидаги мактабдан ташқари 

таълим самарадорлигини тубдан ошириш 
чора-тадбирлари тўғрисида»ги қарори 
ижросини таъминлаш мақсадида Халқ 
таълими вазирлиги, Республика болалар 
кутубхонаси томонидан Ёзувчилар уюшма-
си билан ҳамкорликда қатор ишлар амалга 
оширилмоқда.

Ўқувчилар орасида китобхонликни 
кенг тарғиб этиш, мутолаа маданиятини 
ошириш юзасидан бир қатор тадбирлар, 
ижодий мулоқотлар, китобхонлик байрам-
лари ўтказилмоқда. Бугунги кунда халқ 
таълими тизимида 10 минг 98 та кутубхона 
муассасаси мавжуд. Юртимизда Республи-
ка болалар кутубхонаси, вилоят болалар 
кутубхоналари, мактаб кутубхоналарига 5 

миллион 328 минг нафардан ортиқ ўқув-
чи аъзодир. Мазкур зиё масканларида 
15 миллиондан ортиқ китоб сақланмоқда. 
Айни пайтда китоб фондини бойитиш мақ-
садида муттасил тарзда янги бадиий-маъ-
рифий адабиётларни харид қилишга катта 
эътибор қаратилмоқда.

Ўқувчилар ва уларнинг ота-онала-
ри ўртасида китобхонликни кенг тарғиб 

этиш мақсадида таълим масканларида 
«Китоб тақдимоти», «Адабиёт кунлари», 
«Китобим-офтобим» номли маърифий 
тадбирлар, «Мактаб-кутубхона-оила-жа-
моат ташкилоти» хайрия тадбири доимий 
ўтказилмоқда. Шу билан бирга, «Бир фар-
зандга - уч китоб», «Энг яхши китобхон 
ўқувчи», «Китобхон мактаб» каби маъри-
фий лойиҳалар мутолаа маданиятини оши-
ришда алоҳида аҳамиятга эга бўлмоқда. 
«Китобхонлик фестивали», «Китобхонлик 
ҳафталиги» каби тадбирлар мактабларда 
китобхонлик муҳитини янада ривожланти-
риш имконини бермоқда.

Ўзбекистон Ёзувчилар уюшмаси билан 
ҳамкорликда мамлакатимизнинг кўзга 

Ўзбек адабиёти оғир жудоликка учради. 
Ўзбекис тон халқ шоири, таниқли таржимон 
Жамол Камол 84 ёшида вафот этди.

Жамол  Камол 1938 йили Бухоро вило-
ятининг Шофиркон туманидаги Читкарон 
қишлоғида туғилган. Ота-онадан эрта ай-
рилгач, тоғаси қўлида тарбия кўрди. Бухоро 
педагогика институтининг тарих-филология 
факультетида таҳсил олди. Ўқишни тугал-
лаб, шу ерда ўқитувчилик қилди. “Бухоро 
ҳақиқати” вилоят газетасида (1965-1969) 
ишлади. Ўзбекистон Республикаси Фанлар 
академияси Тил ва адабиёт институтида 
аспирант бўлиб, “Лирик шеъриятда компо-
зиция” деган мавзуда номзодлик диссерта-
циясини ёқлади. Ўзбекис тон Ёзувчилар уюш-
масининг Бухоро вилояти бўлими масъул 
котиби (1970-1972), кейинчалик Ўзбекистон 
Ёзувчилар уюшмаси раиси лавозимларида 
фаолият олиб борди.

Атоқли шоир Жамол Камолдан халқи-
мизга бебаҳо адабий мерос қолди. Унинг 
“Олам кирар юрагимга” номли биринчи шеъ-
рий тўплами 1968 йилда чоп этилди. Шундан 
сўнг “Чўққиларга ёғилди ёғду”, “Тош туғён”, 
“Ҳасан ва ой”, “Қуёш чашмаси”, “Достон-
лар”, “Тафаккур”, “Сувайдо”, “Умидли дунё” 
тўпламлари, “Армон”, “Варахша”, “Эшикдаги 
ой тўлқини”, “Тош туғён”, “Шаҳрибону” каби 
достонлари нашр этилди.

Уильям Шекспирнинг “Ҳамлет”, “Отел-
ло”, “Антоний ва Клеопатра”, “Қиш эртаги”, 
“Венеция савдогари”, “Қирол Генрих IV”, 
“Макбет” каби ўндан ортиқ драмаларини бе-
восита инглиз тилидан ўзбек тилига таржима 
қилди.

Сўнгги йилларда унинг “Аср билан видо-
лашув”, “Яна кўнглимда уч ой”, “Сафар даф-

тари”, “Бош 
устина, бош 
устина” синга-
ри китоблари, 
етти жилд-
ли сайланма 
асарлари чоп 
этилди. Жа-
лолиддин Ру-
мийнинг “Маснавий маънавий”, Ҳазрати 
Алининг “Девон”и, Фаридиддин Аттор-
нинг ‘Мантиқ ут тайр” ҳамда “Илоҳий-
нома”, “Асрорнома”, “Панднома ва 
булбулнома”, “Ҳикматлар”, Абдураҳмон 
Жомийнинг “Гулшанингда сўлмасин Гул”, 
Вильям Шекспирнинг “Сонетлар”, Алишер 
Навоийнинг “Фоний гулшани” каби жами 
йигирма еттита асарни она тилимизга 
ўгирди. Шунингдек, Юнус Эмро шеърлар 
тўплами, Радий Фишнинг “Жалолиддин 
Румий”, Сотим Улуғзоданинг “Фирдав-
сий” каби романлари таржимаси ҳам 
Жамол Камол қалами билан ўзбек тилига 
ўгирилган. 

У публицист сифатида “Маккаи Мукар-
рама, Мадинаи Мунаввара”, “Буюклардан 
буюк Муҳаммад алайҳиссалом” асарини 
яратиб, исломий маърифат ва маънавият-
нинг ривожига ҳисса қўшди.

Жамол Камол адабиётимиз ривожи-
га қўшган муносиб хизматлари учун 1992 
йилда “Ўзбекистон халқ шоири” фахрий 
унвонига сазовор бўлган.

Оташнафас шоир, меҳрибон устоз 
 Жамол Камол хотираси ҳамиша қалбла-
римизда яшайди.

Ўзбекистон Ёзувчилар уюшмаси

кўринган адиб ва шоирлари иштирокида 
доимий мулоқотларнинг ўтказилаётгани 
болаларнинг миллий адабиётимизга бўл-
ган меҳрини тобора орттиришда алоҳида 
аҳамият касб этмоқда. Айтиш жоизки, бу-
гунги кунда жами 12 та вилоят кутубхонаси 
ва 41 та мактаб кутубхонасида «Рақамли 
кутубхона» тизими амалиётга жорий этил-
ган.

Шунингдек, Республика болалар ку-
тубхонаси томонидан 160 номдаги ўзбек 
ва жаҳон адабиётининг юксак намуналари 
аудиокитоб ҳолига келтирилди. Ушбу ау-
диокитоблар кутубхонанинг www.kitob.uz 
сайтига жойлаб борилмоқда.

Халқ таълими вазирлиги, Республика 
болалар кутубхонаси, Ўзбекистон Ёзув-
чилар уюшмаси ҳамкорлигида ёзги таъ-
тил вақтида ўқувчиларнинг бўш вақтини 
мазмунли ўтказиш мақсадида «Йил 
ҳикояси», «Йилнинг энг истеъдодли ёш 
шоири», «Энг истеъдодли ёш китобхон», 
«Мустақиллик мадҳи - болалар ижоди-
да» каби мавзуларда 10 та кўрик-танлов 
ташкил этилди. Мазкур танловлар орқа-
ли 100 минг нафарга яқин ўқувчи қамраб 
олинди.

Ёзувчилар уюшмасининг анжуманлар 
залида бўлиб ўтган тантанали тадбирда 
ушбу танловлар ғолиб ва совриндорлари 
муносиб тарзда тақдирланди.

Назокат УСМОНОВА

 ЎзА

КИТОБХОНЛИК КЎРИК-ТАНЛОВИ

ҒОЛИБ ВА СОВРИНДОРЛАР 
ТАҚДИРЛАНДИ

ЮРАГИ ШОИР ЭЛ

Саънат ва маданият соҳаси фидой-
илари Ражаббой Бобохонов ва Мақсад 
Матқурбонов, Урганч давлат универси-
тети ўқитувчиси Шукуржон Норбоева, 
марҳум педагог, шоир ва санъаткор Қо-
дирберган Сатторов, шоира Шодия Сул-

тонова, истеъдодли ёш санъаткорлар 
Жавлонбек Рўзматов ҳамда Йўлдошбек 
Сатторов сингари талай маданият ва 
санъат соҳаси вакиллари шу маҳаллада 
туғилиб, камол топишган. Улар бугунги 
кунда адабиёт, санъат ва таълим соҳаси 
ривожида ўз ўрнига эга мутахассислар 
ҳисобланишади.

– Ражаббой Бобохонов Тошкент дав-
лат маданият институтини тамомлаган, 
– дейди Хоразм телерадиокомпаниеси  
муҳаррири Болтабика Жуманиёзова. – 
У дастлаб Янгибозор тумани марказий 
кутубхонаси катта кутубхоначиси, кей-
инчалик мазкур кутубхона директори 
лавозимида фаолият юритди. Устоздаги 
изланувчанлик, ташаббускорлик ва таш-
килотчилик қобилияти, айниқса, туман 

маданият бўлимида раҳбарлик қилган 
йиллари соҳани ривожлантиришда қўл 
келди. Ўша йиллари у асосан маданият 
уйлари, кутубхоналар ва ҳаваскорлик 
ансамбллари фаолиятини яхшилашга 
эътибор қаратди. Натижада Янгибозор 

туманидан кўплаб санъаткорлар етишиб 
чиқди. Улар вилоят, республика миқё-
сида ўтказиладиган барча кўрик-тан-
ловларда фаол қатнашиб, санъат соҳа-
си ривожига муносиб ҳисса қўшишди. 
Айрим маҳаллий санъаткорларимиз чет 
эл гастроль сафарларида бўлиб, ўзбек 
санъати ва маданиятини кенг тарғиб 
қилишди. Турли тадбирлар, анжуман-
лар, кўрик-танловлар ва учрашувларда 
намойиш этилган концерт дастурлари, 
умуман, яратилган шарт-шароитлар, 
санъаткорларнинг кейинги ёш авлодини 
мунтазам кашф этиш ва тарбиялаш им-
конини берди.

Қўшиқчилик санъатининг сир-асрор-
ларини пухта ўрганган Мақсад Матқур-
бонов эса Янгибозор тумани маданият 

уйида “Ёшлик” ашула ва рақс ансамбли-
ни ташкил қилди. Ансамбль янги мумтоз 
куй-қўшиқлари, шўх ялла ва рақслари 
билан аллақачон мухлислар қалбидан 
чуқур жой эгаллаган. Мақсад Матқур-
бонов 1997 йили ўзбек санъатининг бир 
гуруҳ вакиллари билан Туркияда ижо-
дий сафарда бўлиб, қардошларимизни 
беназир миллий куй-қўшиқларимиздан 
барҳаманд этди. Шогирдлари Қурол Ху-
дойберганов, Жамолбек Ўрозметов ҳам 
бугун эл назарига тушган санъаткорлар-
дан.

Одам маънан бедорликда яшаса, ўз-
лигининг моҳиятини теран англаб, ижо-
дий салоҳияти ва истеъдоди кучини тўла 
намоён этолади. У дунёни ўзига хос ранг 
ва оҳангларда ҳис қилади. Ота томони-
дан Холли масхарабозу Лола шоирга, 
она тарафдан Марямжон ҳалфага бориб 
тақаладиган, сўз ранги ва таъмини ҳис 
қиладиган шоира Шодия Султонова ҳам 
шу маҳаллада туғилиб ўсган. “Кўнгил бе-
кати”, “Соғинч суврати” шеърий тўплам-
лари билан ўз овозини топган бу қизи-
миз АҚШ ва Миср Араб Республикасида 
бўлиб ўтган халқаро адабий танловларда 
муавффақиятли иштирок этди. Шеърла-
ри инглиз, араб, турк, хитой тилларига 
таржима қилинган. У бир шеърида шун-
дай ёзганди:

Халқим, куйчингдирман,

ҳам куюнчигинг,

Шаънингни улуғлаб 

тўймагайман ҳеч.

Не алам, не дардинг 

бўлса олайин,

Ғам чексанг, мен бахтли 

бўлмагайман ҳеч.

Жавлонбек Рўзматов, Йўлдошбек 
Сатторов ҳам “Гулистон” маҳалласининг 
истеъдодли ёшларидан. Уларнинг бири 
анъанавий ижрочилик йўналишида мак-
таб ўқувчиларига ўзбек мумтоз куй-қў-
шиқлари сирларини ўргатаётган бўлса, 
иккинчиси Огаҳий номидаги Хоразм 
вилояти мусиқали драма ва комедия 
театрида актёр сифатида фаолият юрит-
моқда. Йўлдошбек Сатторов режиссёр 
Сайфиддин Мелиев томонидан саҳна-
лаштирган юнон драматурги Софоклнинг 
“Антигона” трагедияси ҳамда Шукуржон 
Сафоева томонидан саҳналаштирган 
“Парвона” драмасида ижро этган ролла-
ри билан кенг жамоатчилик ва театр мух-
лисларининг эътирофига сазавор бўлди. 
Биз бундай ёшларимиз билан ҳақли ра-
вишда фахрланамиз. Зеро, шоир айтга-
нидек, бизда бори қайда бор?!

Икром БОБОЖОНОВ, 

Янгибозор тумани

Хоразм вилояти Янгибозор туманидаги  “Гулистон”  маҳалласида  

2335  нафар  аҳоли  истиқомат  қилади.  Ўтган йили “Обод маҳал-

ла”  Давлат дастури асосида ҳудудда кенг кўламли ободонлаштириш 

ишлари амалга оширилди. Туман аҳолиси асосан аграр соҳага ихти-

сослашган фермер  хўжаликларида қишлоқ  хўжалик ишлари  билан  

банд.  Бу ернинг юксак маънавиятли кишилари истиқлол моҳиятини 

теран англаб, ҳаёт воқелигини тўла идрок қилади.  Улар ўз  санъати 

ва интеллектуал салоҳияти билан нафақат Хоразм вилояти, балки  

республикамиз миқёсида  эътироф этилган.  Бу гўша не бир ёзувчи, 

шоирлару санъаткорларга бешик  бўлиб, юрагига сўз ишқини  солма-

ган дейсиз. Бу  ернинг нон-тузи, “Гулистон”ликларнинг  қўлини  гул,  

юрагини  шоир  қилган.

ÂÀÒÀÍ, ÓÍÓÒÌÀÄÈÌ ÂÀÒÀÍ, ÓÍÓÒÌÀÄÈÌ 
ÁÈÐÎÐ ÉÁÈÐÎÐ É¤¤ËÈÍÃÍÈËÈÍÃÍÈ

                 ЧОРЛОВ
Сенинг елкаларинг балки кенг эмас,
Жуссангда йўқ балки Рустам келбати.
Бироқ, фақат сенинг елкангга сиғар
Ўзбаки элингнинг ғаму ғурбати.

Камлик бор, эҳтимол, шошқин феълингда
Турмушингда, балки, кўп нарса етмас.
Сендан ўзга ҳеч ким, бироқ, элингга
Шодликни соғинмас, эрк инъом этмас.

Ўғлон, юрагингда дардларинг кўпдир,
Вафо қилолмассан ёхуд ёрингга.
Бироқ сендан ўзга вафодор йўқдир,
Гарчи харидор кўп Ватан – зорингга.

Зулм қоясидан тош кўчди бугун,
Жаҳолат лашкарин бузулди сафи.
Ёвларинг уйида таҳлика, ваҳм,
Ёришиб келмоқда уфқинг тарафи.

Ўғлон, фурсат етди, ўзлигинг тани,
Юракка жасорат тилагин кўпроқ.
Силжитгин зулумот ҳудудларини,
Бугун сенга муштоқ бу туркий тупроқ.

                  * * *
Маъюслигим, кимимсан менинг,
Отаммисан ё онаммисан?

Маъюслигим, кимимсан менинг,
Ёриммисан, дугонаммисан?

Маъюслигим, кимимсан менинг,
Элиммисан, тупроғиммисан?

Маъюслигим, кимимсан менинг,
Узун ёнган чироғиммисан?

Маъюслигим, кимимсан менинг,
Ўзиммисан ё йўлиммисан?..

                  * * *
Мен ҳам ўтдим баҳор ўтган йўллардан,
Шабнам ичган тонглар ўпди кўнглимни,
Балки кўп нарсани унутдим бу дам,
Ватан, унутмадим бирор йўлингни.

Бир-бировни излаб чиққан йўлчидек,
Йўлга чиққан эдик Бахт-ла иккимиз,
Балки ўтиб келдик ёнма-ён йўлдан,
Ватан, яшолмасман бирор кун сенсиз.

Денгизда дур йиққан чиғаноқ янглиғ,
Сенинг меҳринг билан юрагим тўлди.
Қуёш кетиб, қора кўринса борлиқ,
Ватан, ёруғлигим бўлиб туюлдинг.

Балки улгурмадим дўстларга ёқиб,
Қўлим ҳам бормади яна кўп ишга.
Кечикдим, эҳтимол, тириклик учун,
Ватан, кечикмадим сени севишга.

Мангулик осмони қораймас сира,
Онам, сўнг отамнинг руҳин учирдим,
Ватан, сенинг каби азиз хотира,
Боғларингда азиз излардан юрдим.

Мен ҳам ўтдим баҳор ўтган йўллардан,
Шабнам ичган тонглар ўпди кўнглимни.
Балки кўп нарсани унутдим бу дам,
Ватан, унутмадим бирор йўлингни.

                   ИЛТИЖО
Уммонингда бўлдим, бир томчи эдим,
Ёмғирингда бўлдим, тонгда оқ шабнам.
Шаффоф нурларингдан олмоқчи эдим,
Ҳаёт, қизғанмагин ёруғларингдан.

Тупроғингда бўлдим, тошингда бўлдим,
Қорангда суйкалиб, лошингда бўлдим.
Ўксиндим, қийналдим, қошингда бўлдим,
Минглаб кунларингдан мен ҳам бир кунман.

Кўзимни тикканман зангорларингга,
Юпқа япроқ бўлай баҳорларингга.
Ҳовучим тўлдирсам ғарқ бўлиб ўзим,
Етказиб боргумдир чинорларингга.

                  * * *
Тун ярим. Кўкда ой сирғалиб кетди,
Нафасимга юлдуз нафаси етди.

Дарахтлар йўқотиб қўйди соясин,
Дилимга ул умид сояси етди.

Ғунча ҳовучини очиб юборди,
Гулшакл хуш бўйлар сочиб юборди.

Секин шивирладим, сўзлар изладим,
Хаёл соҳибига етди сўзларим.

                  * * *
Туннинг қучоғидан гул ҳиди келар,
Ҳидлаб уйғонаман ёстиқларимни.
Тушларимда қолган куйни соғиниб,
Юлдузлар бағримга тўкар нурини,

Маъюс ойдинликдан энтикар девор,
Шаффоф деразада ҳаяжон изи.
Биламан, ўнгда ҳам тушларим такрор,
Юракда ишқ кечган кунларнинг иси.

                  * * *
Сиздан парво эмас, сўрадик ғавғо,
Илинжли дунёда баъзан аҳд раво.
Ағёр таънасидан ўксик кўнглимиз
Ва лекин васл эмас энди муддао.

Энди парилардан Сизга эътибор,
Аламларни кечсак, бизда ихтиёр
Ва лекин паришон ҳолимиз сўрманг,
Баҳригирдоб аро баҳри ғам бисёр.

Не ажаб йўлингиз тушса, гашт сари,
Боғ сари, тоғ сари, балки дашт сари,
Бизга нима ташвиш, қайрилмасангиз,
Кўнглингиз шаштидан айрилмасангиз.

Биз Сизни шунчаки...
Эски бу дафтар,
Умримиз қайгадир этмоқда сафар.
Фақат дилга етган жиндай озор бор,
Бевафо умрдай бевафо ёр бор.

Сиздан парво эмас, сўрадик ғавғо,
Илинжли дунёда баъзан аҳд раво.
Ағёр таънасидан ўксик кўнглимиз
Ва лекин васл эмас энди муддао.

                 ИМОН
Нечун таъма билан боқасан кўкка,
Кўксингда марҳумдай чўккан-ку юрак.
Уни тирилтирмоқ, жон бермоқ учун
Исо пайғамбарнинг нафаси керак.

             * * *
...Ватан – оқибатнинг виждони,
таржимаи ҳолидир тоқат.
Кўҳна тупроқ фараз синони,
мушфиқ сайрин излайди қат-қат.

Руҳимнинг илоҳи васлият – 
иродим насими инониб.
Ёруғ ва қайғули аслият
ҳамиша хотирада ёниб.

Эътиқод – қаноат мақоми,
бақонинг кишвари ҳамдамим.
Бойланади муддат иқоми,
вобаста тилагида дамим.

Пойдор қурби сиротимга мос,
илғаганим йўриқлар ёди.
Зинҳоримда зарурати рост – 
бардошимда Ватан имдоди.

Туташ кенглик жаволанида,
узоқ эрур сафар зинҳори.
Хаёлимнинг тезлик олонида
йўл олади вақиф изҳори.

Идрок билан боқар Ҳақиқат – 
ўзлигини жойлайди сезиб.
Муродига ҳамиша тоқат,
маскун сари боради кезиб.

Нур қуёши нурининг шами,
ришта бўлиб ёнимда тенгдир.
Ватан-соғинч иноят таъми,
сувратини канглумга сингдир...

                * * *
...Масофа – зулжалол соғинчларидир,
паноҳ тахлитида нақшин қўллайди.
Масофа – дунёнинг боғичларидир
кўкни ерга туташтириб йўллайди.

Масофа далилин улайди вақтга,
шуъла лаҳзасидан олгайдир рангин.
Яна бир бора қисқаради аҳдга,
тўқнашув пучмоғи муғтанам ғамгин.

Интизор тўсинин давоми висол,
мавжуд карамин дилнинг умидида.
Ҳижрон ҳажри ранжу аламга алҳол,

Фароғат КАМОЛИкром ОТАМУРОД

ÌÅ¥ÐÃÀ É¤ËËÀÉÌÀÍ ÑÀÁÐÈÌÍÈ ÌÅ¥ÐÃÀ É¤ËËÀÉÌÀÍ ÑÀÁÐÈÌÍÈ 
поёни йўқ ситам ғарқ вужудида.

Пок нурдан шафоат таъмин ёндиргин,
мустаҳкам устун тўнтарилган гумбаз.
Ғайб чегарасин яшириб индиргин,
ҳайрат тимсолида ҳайратин етказ.

Пайваст иноят, насимин устуни,
измингни ихтиёр эт оқибатла.
Вобаста гардандир нуфуз тугуни,
қадаминг каби қўй ризвон одатла.

Яширин зарралар вожиб зарурат,
моҳият аслнинг мавжуди эрур.
Туфроқ руҳим илдизида қат-қат,
туфроқ бисотида масофа эрур.

Масофа – зулжалол соғинчларидан, 
паноҳ тахлитида нақшин қўллайди. 
Масофа – дунёнинг боғичларидир
кўкни ерга тутуштириб йўллайди...

             * * *
...Меҳрга йўллайман сабримнинг сабрин,
сабримнинг сабрин – йўлдошим маним.
Замирига пайвастадир таним,
нигоҳим илтижосида абрин.

Меҳрга йўллайман воқиф моҳирин,
воқиф моҳирин – маним қарзимдир.
Танҳолик тоқига кунж дарзимдир,
тавофим бурчига тоб соҳирин. 

Меҳрга йўллайман вафо мададин,
вафо мададин – азмимдир маним.
Ком манзурида бутун иноним, 
гардим ҳижрати муқарраб ёдин.

Меҳрга йўллайман ноламнинг қурбин,
ноламнинг қурбон – маним ризомдир.
Муҳрим сойири интиқ изомдир,
канглум ҳамдами пайдода тургин...

             * * *
...Қандай сокин эдинг,
қачондир олам, ҳавонг шаффоф,
бағринг эди беғубор?
Покиза сирларга бўлганча малҳам,
олам синоатига эдинг-а,
бисёр.

Ёмғир қуйиларди осмондан қандай
заминнинг қатига сингиб бирдайин?
Кўхлатарди майса,
гиёҳни шундай,
томчиларин томдириб майин-майин.

Олам шовқинга ён бермасдинг ҳеч вақт,
шовқин садолари бирдай алдамчи.
Бағрингга шуълани жойлардинг рахт-рахт,

ёруғлик нурлари доим бардамчи...

...Энди,
кўксингга тиғ санчиб муттасил,
бузиб юборди, оҳ,
ҳавонинг тавқин!
Қисматинг совуриб, айлади зил-зил,
олам сиймойингга доғ солди шовқин...

             * * *
...Қайга интиласан, оқар сув,
тўлғанади тўлқининг зув-зув?
Гоҳ сокин, гоҳо шошасан,
гоҳ милдираб, гоҳо тошасан.
Сарфинг доим боргай сирғалиб,
заминнинг қўйнида тин олиб.
Кўклатасан заминни қат-қат,
Оқар сув бўлиблар синоат...

             * * *
...Тўрғайим, канглумда боримсан,
пайвастага қўналтириб ол.
Кенгликка туташган зоримсан,
ришта оташига йўллаб қол.

Қанот қоқиб борар тўрғайим,
кўк сийратин сираларида.
Ерга боғлаб бағрини тайин
қатқалоқнинг қирраларида.

Кимга қайғу,
кимга завқланиш,
ҳаво зирқиб бағрини очар.
Ҳаёт ва ўлим қайта ташвиш,
душвор мунғиб сабрини сочар.

Ёбон ётар мангуга боқиб,
бепоён уфқ ниҳоясида.
Ҳадсиз даҳр мўъжизин тоқиб,
турғай интиқ ер соясида...

                       * * *
...Руҳим сирасида илтижо,
илтижо ифода изҳори.
Сукунатнинг милдири бажо,
бажо сукунатнинг зирори. 

Руҳим сирасида руҳимдир, 
руҳимдир ризонинг ризвони.
Бебақо этилган уҳимдир,
уҳимдир ҳаводиснинг они.

Руҳим сирасида мурувват,
мурувват меҳрим моҳияти.
Канглумнинг қаватида қувват,
қувват зулжалол роҳияти.

Руҳим сирасида дунёйим,
дунёйим дардимнинг дармони.
Илоҳимнинг тубида ройим,
ройим тушларида армоним...

* * *

Йўл бўйи каминага йўлдошлик қилган болалар 
шоири, журналист Мина Решид Шихова хоним 
билан икки халқ тупроғидан етишиб чиққан ижод-
корлар, бугунги адабий борди-келди, нашриёт 
соҳасидаги янгиликлар борасида суҳбатлашдик. 
Опа ҳар гапнинг бирида: “Шукр, бу тупроқлар ўзи-
мизга қайтди, қанча ўғлонлар шаҳид бўлди. Ол-
лоҳ раҳматига олсин уларни” деб дуо қилар, биз 
ҳам дуога қўшилардик. Уловимиз жанглар кечган 
манзилларга етганда, опа бирдан тек қотди. Айни 
дамда юрагидан ўтаётганларини ҳис этардим. Она 
Ватаннинг оғриқларига гувоҳ бўлиш, бирга куймоқ, 
қоврилмоқ эди. Тасалли бермоқ учун опанинг кўз-
ларига боқдим. Ажабки, нигоҳлар харобалар узра 
муаллақ қолган эди...

* * *

Биз “Зафар” йўли орқали “Чироқчи”, “Лочин”, 

ДЎСТЛИК ЙЎЛИ
“Баҳорли” каби масканлардан ўтдик. Табиат шу қа-
дар гўзалки, бундай мусаффо ҳаво, ўсимлик дунё-
си ва беқиёс дов-дарахтларни бошқа ерда учратиш 
маҳол. Бу йўлнинг “Зафар” йўли деб номланишига 
сабаб, жанг пайтида шу тоғ сўқмоқларидан аскар-
лар пиёда юрган, машаққат ва матонат билан ға-
лаба қозонишган. Айни дамда ушбу йўл атрофида 
қурилиш ишлари авжида, янги турар жойлар, би-
нолар қурилиб, Қорабоғ ўз бағридаги тоғларидек 
янгидан қад ростлаётганди. 

* * *

XIX асрда қўҳна Озарбайжон адабий-маданий 
муҳитида ўчмас из қолдирган, кўплаб эзгу ишлар-
га бош-қош бўлган Хуршидбону Натовон Меҳдигу-
лу хон хонадонида 1832 йил 6 августда Шушада 
туғилади. У оиланинг ёлғиз фарзанди ва Қорабоғ 
хонликларининг сўнгги вориси бўлган. Шу сабаб, 
халқ орасида „Хон қизи“ деб эъзоз топган шоира-

нинг башариятга қолдирган эзгу ишлари мўл. Ўзи 
форс ва араб тилларини пухта билган ва нафис 
ғазаллар битган.

Шоир, рассом, ҳунармандларга ҳомийлик 
қилган шоира ижодкорларни йиғиб, Шушада 
дўстлик йиғинларини ўтказиб келган. Бу мушо-
иралар асрлар оша авлодлар томонидан давом 
эттирилиб, шоиранинг мазкур таваллуд кунида 
ҳам ўзига хос йўсинда ўтказилди.  

Озарбайжон Республикаси Маданият но-
зирлиги ташаббуси билан ўтказилган халқаро 
анжуман озод Қорабоғ тоғларининг чўққиси-
даги Хуршидбону Нотавон саройи қаршисида 
ўтказилди. Ўзбек, турк, озар, қозоқ ва қирғиз 
халқлари шоир лари иштирокида кечган тадбир-
да Озарбайжон Республикаси Маданият нозири 
Анар Керимов, Озарбайжон Миллий мажлиси 
Маданият қўмитаси раиси Ганира Пашшаева, 
Озарбайжон Ёзувчилар уюшмаси раиси, халқ 
ёзувчиси Анар Ризаев, Низомий Ганжавий но-
мидаги Адабиёт инс титути ректори, академик 
Иса Ҳабиббайли, Низомий Ганжавий номидаги 
Миллий Озарбайжон Адабиёт музейининг ди-
ректори, академик Рафаэл Ҳусейнов ва бошқа 
кўплаб таниқли давлат ва жамоат арбоблари 
иштирок этди. Мушоира нинг аҳамиятли жиҳат-
ларидан бири, ҳар бир миллат шоири ўз тилида 
шеър айтди. Биз ўзбекистонлик ижодкорлар 
Ўзбекис тон Ёзувчилар уюшмаси томонидан 
тақдим этилган бадиий китоблар ҳамда эсдалик 
совғаларни мезбонларга ва бошқа дўстларга 
тортиқ қилдик. 

Шу куни қардош тилларда янграган мисралар-
ни тинглаб туриб, бизга тилмоч керакмаслигини, 
диққат билан эшитилса, сўзларни тушуна олиш 
мумкинлигини ҳис этдим. Зеро, оға-инидек яша-
ган қардош элларимизнинг илдизи, сув ичган ир-
моқлари бир. 

* * *

Йўлга чиққан кишининг йўлдошлари зукко бўл-
са, сафарнинг мунаввар бўлгани шу. Филология 
фанлари номзоди, профессор, навоийшунос оли-
ма, Ўзбекистон Ёзувчилар уюшмасининг фахрий 
аъзоси Олмос Улви Буннатова билан учрашгани-
миз сафарномамизнинг энг гўзал воқеаларидан 
бири бўлди.  

Олмос опа бизга Бокунинг қадим обидалари, 
саройлари, уларнинг тарихи ҳақида қизиқарли 
фикрлар бераркан, улуғ адиб Низомий ҳайка-
ли пойига чорлади. Адабиёт музейи, Ичкари 
шаҳар номидаги қадим ва замонавий бинолар 
тарихини тингладик. Ўзбек ва озар халқларини 
бирлаштирган азим ришталар ҳақидаги фикр-
ларига қўшилдик. 

Илмли одам ҳар ерда ардоқли. Олмос опа-
нинг кўп йиллик меҳнати, икки халқ адабиёти йў-
лидаги фидойилиги бу йил давлатимиз раҳбари 
томонидан муносиб тақдирланди ва Ўзбекистон 
Республикасининг “Дўстлик” ордени билан му-
кофотланди. Шу важдан опага Ўзбекистон Ёзув-
чилар уюшмаси раиси, Халқ шоири Сирожиддин 
Саййид нинг табрикномаси ҳамда эсдалик совға-
лар ва китобларни етказиб, олиманинг хурсандчи-
лигига шерик бўлдик. 

– Мен ўзбек халқини жуда яхши кўраман, 
Ўзбекистон менинг ҳам Ватаним. Бизни улуғ 
 Навоий, Низомий, Фузулийлардек азим дарё-
ларимиз бор экан, дўстлигимиз абадий бўлади. 
Эътибор ва меҳр учун ташаккур, – деди опа хайр-
лашар чоғи. 

Касбий денгизи бўйидаги бу латиф суҳбат бир 
умр ёдда қолар бўлди...

Наргиза АСАДОВА

СУРАТДА: тадбир иштирокчилари

Давоми, бошланиши 1-саҳифада

НЕГА БИЗДА 

«ТАРЖИМОНЛАР КУНИ» 

БАЙРАМИ ЙЎҚ?

Шу ўринда Ўзбекистонда журналистлар, ўқитувчи-
лар, шифокорлар ва бошқа турли соҳа вакилларининг 
алоҳида байрам кунлари белгилангану, нега таржимон-
ларнинг касб байрами куни йўқ, деган савол туғилиши 
табиий.

Фикримизча, бу савол нафақат долзарб, айни чоғда, 
мантиқан ўринли ҳамдир. Чунки:

– биринчидан, Огаҳий, Қутб Хоразмий, Сайфи Са-
роий каби буюк аждодларимиз бундан бир неча асрлар 
илгари таржимачилик ва таржима назарияси соҳасида 
жиддий тадқиқотлар олиб борган;

 – иккинчидан,  ҳали шўролар замонидаёқ собиқ 
иттифоқда биринчилардан бўлиб Ўзбекистонда миллий 
таржимашунослик мактабига асос солинган;

– учинчидан, айни пайтда мамлакатимиз ҳаётининг 
етакчи соҳаларида неча минг лаб профессионал таржи-
монлар самарали фаолият олиб бормоқда. 

Дарвоқе, жорий йилда ўзбек таржимашунослик 
мактаби асосчиси, юртимиздаги кўпчилик журналист 
ва таржимонлар, олим ва адибларнинг устози – атоқли 
олим, ҳассос публицист Ғайбулла Саломов (тахаллуси: 
Ғайбуллоҳ ас-Салом) таваллудига 90 йил тўлмоқда. 

Шу маънода, Ўзбекистон Республикасида хизмат 
кўрсатган фан арбоби, филология фанлари доктори, 
профессор Ғайбулла Саломовнинг юртимизда таржи-
машунослик соҳасини шакллантириш ва ривожланти-
ришдаги хизматлари ҳақида мухтасар сўз юритиш айни 
муддаодир.

ЎЗБЕК ТАРЖИМАШУНОСЛИК 

МАКТАБИ: 

МОҲИЯТИ, АҲАМИЯТИ, 

ИЛМИЙ ТАМОЙИЛЛАРИ

“Яхшидан боғ қолади”, дейди халқимиз. Яхши олим-
дан-чи? Албатта, авваламбор, кўз нури ва қалб қўрини, 
ақлу заковатини, таъбир жоиз бўлса, бутун умрини 
сарфлаб яратган ўзига хос илмий мактаб қолади. Устоз 
Ғайбулла Саломов ўзидан айни шундай мактаб қолдир-
ган мавлоно зотлардандир.

Ўзбек олими собиқ тузум давридаёқ асос солган 
таржимашунослик мактабининг довруғи нафақат юр-
тимиз, балки дунё миқёсида, хусусан, Франция, Бол-
гария, Словакия, Туркия, Россия, Беларусь, Украина, 
Арманистон, Озарбайжон, Қозоғистон, Тожикистон 
мамлакатлари илмий доираларида эътироф этилган. 

Академик Акмал Саидов домланинг ҳаёти ва фа-
олиятига бағишланган мақоласида таъкидлаганидек, 
“Ғайбулла Саломовнинг ўзбек таржимашунослиги мак-
таби” дея ном олган илмий мактаб мамлакатимиз, ҳат-
токи жаҳон илм-фани равнақида беқиёс ўринга эга. Бу 
мактаб истиқлол йилларида адабиётшунослик, таржи-
машунослик ва таржимачилик соҳалари тараққиётига 
муносиб ҳисса қўшиб келмоқда.

Таниқли олимлар Абдузуҳур Абдуазизов ва Наж-
миддин Комилов ўз даврида ҳақли равишда қайд эт-
ганларидек, Ғайбулла Саломовнинг илм-фан ривожи 
йўлидаги самарали хизматлари туфайли таржимашу-
нослик – икки тилдаги матнни чоғиштириш ёки бир тил-
даги маънонинг иккинчи тилда акс этишини аниқлаш-
гина эмас, балки ўзбек тилининг салоҳияти, бойлиги ва 
имкониятларини кўрсатиш, жаҳон адабиётини миллий 
заминда қайта яратиш экани тан олинди. Таржимашу-
нослик шу жараённи умумфилологик кўламда тадқиқ 
қиладиган фан эканлиги аниқланди. Таржима – Ватан 
адабиётини бойитиш, ўзаро маънавий қадриятлар, 
фикр-ғоя лар алмашиш воситаси, таржимон эса чина-
кам ижодкор адиб деб қараладиган бўлди. 

Ўтган даврда фидойи шогирдлар профессор Ғайбул-
ла Саломов илмий мактабига хос асосий принципларни 
чуқур ўргандилар. Булар қуйидагилардан иборат:

– биринчи принцип – таржима ва халқаро адабий 
алоқа, қиёсий адабиётшунослик бирга ўрганилиши ло-
зим;

– иккинчи принцип – бу жарёнда қиёсий тилшунос-
лик ютуқларига таянилиши, тил ва адабиёт ҳодисалари 
биргаликда олиб қаралиши шарт;

– учинчи принцип – таржимашуносликда услуб лар 
чоғиштирилади, муаллиф услуби ва таржимон услуби 
тўқнаш келади, ёзувчи услуби таржимон услуби орқали 
реаллашади;

– тўртинчи принцип – таржима кенг маънодаги 
ижодкорликдир, аммо у асарни ўзгартирадиган ижод-
корлик эмас. Бу “ўзгалар орқали ўзини ва ўзи орқали 
ўзгаларни намоён этиш” санъатидир;

ТАРЖИМА МЎЪЖИЗАСИ

– бешинчи принцип – бадиий таржимада ички шарҳ 
– интерпретация бўлиб туради, бироқ бунда меъёрни 
сақлаш даркор;

– олтинчи принцип – таржимашунослик умумфило-
логик илм бўлиб, уни бир соҳа билан чегаралаб қўйиш 
ноўриндир.

Шу билан бирга, соҳанинг пири бўлмиш Ғайбуллоҳ 
ас-Салом фикрича, таржимашунослик – қомусий фан. 
У ўз таркибига тарих, назария ва танқид, адабиёт на-
зарияси, қиёсий адабиётшунослик ва типология, тил, 
грамматика, услубиёт, луғат, халқ оғзаки ижоди, атама-
шунослик, иборасозлик (фразеология), мақолшунослик 
ва маталшунослик (паремиология), фалсафа, мантиқ, 
этнография, руҳшунослик (психология), баён ва иншо, 
матншунослик, мамлакатшунослик каби фанларни 
қамрайди.

ТАРЖИМА НАЗАРИЯСИ ВА 

АМАЛИЁТИ КАФЕДРАСИ: 

ТАРИХИ ВА БУГУНИ

Устоз Ғайбулла Саломовнинг саъй-ҳаракатлари би-
лан ўша пайтдаги ТошДУ (ҳозирги Ўзбекистон Миллий 
университети) негизида собиқ иттифоқда биринчи бў-
либ “Таржима назарияси ва амалиёти кафедраси” таш-
кил этилганди. Домла бу хусусда, жумладан, шундай 
хотиралар битиб қолдирган:

“...Биз уч киши эдик. Мен, Нажмиддин Комил ва 
Тилак Жўра. Таржимашунослик кафедрасининг ўқ 
пояси – мен. Ўнг биқинимда – Нажмиддин афанди, 
чап биқинимизда – ардоқли шоир Тилак. Биз худди 
Дон-Кихотлар сингари, ўта хаёлпарастлик билан, ил-
мий бидъат ва қизил хурофотга таянган, миллий қа-
дриятларимиз ва манфаатларимизга терс йўналишда 
чархпалак бўлиб айланаётган даҳшатли шамол тегир-
мони – таълим-таҳсил фундаментализмига қарши ку-
рашга отланган эдик”.

Бу фикрлар бугун кимларгадир андак муболағадор 
туюлиши мумкин, аммо ўша давр муаммоларидан ха-
бардор кишилар учун бундай эмас. Муаммолардан 
бири – ўша замонларда Ўзбекис тоннинг собиқ итти-
фоққа тобе республика сифатида ҳамма масалаларда, 
таъбир жоиз бўлса, ўзбек ўз ҳовлисида товуқ катаги ёки 
боғида чорпоя қуриши учун ҳам “марказ”дан ижозат 
олиши талаб этилган. 

Янада ёмони, мустамлакачилик замонида барча 
миллий тиллар қатори ўзбек тилининг ҳам йўқолиб ке-
тишига қаратилган сиёсат олиб борилган. Шунинг учун 
турғунлик даври деб аталмиш ўша йилларда ўзбек тили 
асосан бадиий адабиёт ва матбуот тили бўлиб, ижтимо-
ий ҳаёт, олий мактаб, фан ва техника соҳаларида унинг 
фаолияти торая бошлаган. 

Ҳолбуки, айни худди шу жабҳаларда кенг қўллани-
лишга у жуда муҳтож эди. Чунки тилга ишлов бермай, 
унинг қўлланилишини чеклаб туриб, ўша тилда катта 
замонавий маданият, фан ва техника асарлари яратиб 
бўлмайди. Шундай қалтис ва оғир вазиятда Ўзбекис-
тонда тиллардан тилларга таржиманинг илми ва ама-
лиётига таянгувчи Таржима назарияси кафедрасини 
ташкил қилиш учун мардона иш олиб борилган.

Устоз Ғайбулла ака қайд этганидек, “Мавжуд бар-
ча фалокатларнинг устига-устак, таржима санъати ва 
илмига собиқ мамлакат олий таълимида «атторнинг 
қутисида» ҳам жой йўқ эди. Қиёси йўқ кафедра. Уни 
биз, аслида, бўш-тақир жойда яратгандик. Бутун собиқ 
СССРда бунақа кафедра бўлмаган ўша даврда. Шунинг 
учун ҳам биз бамисоли қонунсиз туғилган ўгай соҳа ки-
шиларига айланиб қолгандик. Совет олий мактаби эса 
ҳар қандай янгиликдан ўлгудай қўрқарди”.

Интилганга толе ёр, дейдилар. Бу эзгу кураш йў-
лидаги турли ғов-тўсиқлар Ғайбуллоҳ ас-Салом ва 
шогирдларини синдира олмади. Аксинча, тоблади, 
чиниқтирди. Натижада 1969 йилда Тошкент Давлат 
университети қошида Таржима назарияси кафедраси 
расман очилди.

Кейинчлик янги таржимачилик ихтисоси рес-
публикамизнинг олий мактаблари бўйлаб кенг ёйилди. 
Хусусан, ТошДУнинг бешта факультети – ўзбек ва рус 
филологияси, журналистика, роман-герман ва шарқ 
филологияси факультетларида таржимачилик илми ва 
амалиётидан дарслар ўтила бошланди. Бу маърифий 
жараён умумий назарий таҳсил билан бирга махсус 
курсларни ҳам қамраб олди. 

Буларнинг барчаси юртимизда таржима ишидаги 
аҳвол кенг маънода яхшиланиб, таржимон кадрлар 
тайёрлаш масаласида музлар эрий бошлашига олиб 
келди. Хусусан, таржима таҳсили билан бир қаторда, 
катта таржима адабиёти нашрлари, таржимонлар билан 
иш олиб бориш, ўзбек тилига ҳамда ўзбекчадан бошқа 
тилларга ўгириш, таржима ва таҳрир, ёш таржимонлар 

тайёрлаш, сафдаги таржимонларнинг малакасини оши-
риш масалаларида муҳим натижалар қўлга киритилди.

Биргина мисол: 1990–1991 ўқув йилидан бош лаб 
университетларга ҳамда лисоний олий ўқув юртларига 
таржимачилик ихтисоси бўйича ҳар йили уч юз киши 
қабул қилиш ҳақида бир қарорга келинган. Бу муҳим 
янгиликдан руҳланган устоз шундай деб қайд этади: 
“Энди буёғига, жорий этилаётган янги ихтисосликларга 
ёшларни қабул қилишда пала-партишлик, тасодиф ва 
бошқа иллатлардан буткул фориғ бўлиб ҳаракат қилиш 
лозим. Ҳозиргидан тубдан фарқ қиладиган ўқув дас-
турлари ва режалари тузишга тўғри келади”.

Мустақиллик йилларида бу борадаги аҳвол қай-
си томонга ўзгарди? Айни вақтда мамлакатимизнинг 
олий ўқув юртларига таржимачилик ихтисоси бўйича 
ҳар йили қанча киши қабул қилинмоқда? Битирувчи ёш 
таржимонларни эгаллаган ихтисослиги бўйича ишга 
жойлаштириш ҳолати қандай? Таржима назарияси ва 
амалиёти кафедраси ишлаб турибдими? Қайси дорил-
фунунларда бу соҳада чуқурлаштирилган тарзда сабоқ 
берилмоқда?

Бу каби саволларга айрим жавоблар ижобий бўлса, 
афсуски, айримлари салбий... 

ҒАЙБУЛЛОҲ АС-САЛОМНИНГ 

ИЛМИЙ ВА МАЪНАВИЙ МЕРОСИ

Ғайбулла Саломов юртимизнинг атоқли ва забар-
даст олимларидан биридир. Устоз 1982 йилда фило-
логия фанлари доктори илмий даражасига, 1984 йил-
да профессор илмий унвонига сазовор бўлган. Домла 
1993 йили юксак давлат мукофоти – “Ўзбекистон Рес-
публикасида хизмат кўрсатган фан арбоби” унвони би-
лан тақдирланган.

Ғайбуллоҳ ас-Салом мамлакатимизда энг кўп шо-
гирдлар тарбиялаган заҳматкаш олимлардан биридир. 
Устоз 1996 йили чиққан “Толибнома” китобида: “Илмий 
раҳбарлигим ва мутасаддийлигимда 67 киши фанлар 
номзоди, жумладан, 8 киши фанлар докторлиги илмий 
даражаларини хатм қилишди”, деб ёзгани бежиз эмас.  
Домланинг шогирдлари орасида мамлакатимизнинг 
кўзга кўринган фан ва маданият ходимлари, жамоат 
арбоблари бор. 

Худди шу ишончли манба далолатига кўра, Ғайбул-
лоҳ ас-Салом 20 дан зиёд китоблар, дарсликлар, рисо-
лалар, 200 га яқин мақолалар муаллифи ҳамдир. Жум-
ладан, «Мақол ва идиомалар  таржимаси» (1961), «Тил 
ва таржима» (1966), «Таржима наза рия сига кириш» 
(1978), «Дўстлик  кўприклари» (1979, Н.Комилов билан  
ҳамкорликда), «Адабий  анъана ва бадиий  таржима» 
(1980), «Таржима ташвишлари» (1981), «Таржима на-
зарияси асослари» (1983) каби китоблари тадқиқотчи-
лар, ўқитувчи ва талабалар учун муҳим ҳамда қизиқар-
ли манбалар ҳисобланади.

Устознинг бадиий таржимачилик ва таржимашунос-
ликка доир илмий-назарий асарлари кутубхоналарда, 
Интернет саҳифаларида дунё миқёсида фаол излаб-то-
пиб ўқилаётган нашрлар сирасига киради. Ушбу асар-
лар Ўзбекистонда кейинги чорак асрдан буён деярли 
қайта нашр этилмади. Албатта, таниқли журналист ва 
олим Хайрулла Ҳамидов саъй-ҳаракатлари билан 2015 
йилда Тошкент давлат шарқшунослик институти чоп 
эттирган “Таржима назариясига кириш”дарс лигининг 
қайта ишланган нашри бундан мустасно.

Домла моҳир таржимон ва мунаққид, публицист ва 
шоир ҳам эди. Буни у кишининг Ғайбуллоҳ ас-Салом 
тахаллуси билан битилган “Эй, умри азиз”, “Армон”, 
“Ваҳийдан келар бир садо”, “Толибнома”, “Эзгуликка 
чоғлан, одамзод”, “Ҳалоллик бозорда сотилмайди”, 
шунингдек, “Жаҳонгашта “Бобурнома” (Н.Отажонов 
билан ҳаммуаллифликда), “Фозил инсон қиссаси” каби 
маънавият ва  маърифат, тарих  ва маданият масалала-
рига оид бир қатор асарлари яққол тасдиқлайди.

Яна бир аҳамиятли жиҳат – Ғайбулла Саломов рус, 
тожик, озарбайжон тилларида ёза олган ва шу тилларда 
мақолалар чоп эттирган. Домланинг хорижий давлат-
ларда доимий алоқада бўлган ҳамкасблари, дўстлари 
ҳам кўп бўлган. Зеро, устоз таъкидлаганларидек, “Тар-
жима дўстлик дарахтидир. Шоир ва таржимон бу да-
рахтни биргалашиб китобхон қалбига ўтқазади. Унинг 
илдизлари қанчалик маҳкам бўлса, меваси шунча мўл 
ва ширин бўлади”.

Энг муҳими, кейинги йилларда Ўзбекистонда ҳа-
ётимизнинг бошқа соҳалари қатори илм-фан ривожи-
га, олимларимизнинг ҳурмат-иззатини жойига қўйишга 
катта эътибор қаратилмоқда. 

Шу кунларда атоқли олим Ғайбулла Саломовнинг 
90 йиллиги муносабати билан Ўзбекистон Миллий уни-
верситетида илмий конференция ва семинарлар ўтка-
зиш, домла бутун умр сабоқ берган ушбу маърифат ма-
сканида хотира бурчаги ташкил қилиш, таржимашунос 
олимнинг танланган асарлари тўпламини чоп этиш ва 
тақдимотини ўтказиш каби муҳим тадбирларга қизғин 
ҳозирлик кўрилмоқда.  

Хулоса қилиб айтганда, замондошимиз Ғайбуллоҳ 
ас-Салом таржима, таржимачилик ва таржимашунос-
ликдек ажиб мўъжизанинг сир-асрорни сизу биз учун 
кашф этиб кетди. Бинобарин, устод ибораси билан 
айтганда, “Мўъжиза шунинг учун ҳам мўъжизаки, у 
одатдаги нарса-ҳодисалардан фарқ қилади, кишиларни 
ўзининг нодирлиги, истисно эканлиги билан ҳайратга 
солади. Яхши санъат асари бўладиган таржималар ҳам 
шундай истисно ҳодиса – мўъжизадир”.

Ғулом МИРЗО

Ўзбекистон Қаҳрамони Озод 
Шарафиддиновнинг Музайяна 
Алавия ҳақидаги мақоласи ҳамда 
опанинг кундаликларида  Матғо-
зи бахши билан боғлиқ қуйидаги 
воқеа ҳикоя қилинади: “1953 йил... 
Биз облиқлик қариндошим Му-
наввархоннинг ҳовлисига тушдик. 
Бизга Қурама тоғлари орасида-
ги Лашкарак қишлоғида Матғози 
исмли бахши борлигини айтиш-
ди. Боришга қарор қилдик. Йўлда 
Нишбоши деган қишлоққа  тушиб, 
дам олаётганимизда тасодифан 
Қорабош Туёқов деган ўланчи би-
лан учрашиб қолдим. То шерикла-
рим дам олгунича у кишидан бир 
неча ўланни ёзиб олдим...  Яна 
йўлга тушдик... 

Ниҳоят, Лашкаракка етиб кел-
дик. Лекин Матғози отанинг уйига 
одам юбориб, уни топа олмадик. 
Қаерга кетганини ҳеч ким билмас 
экан. Қизиқ... Тоғ оралиғидаги  ўр-
мон қоровулиникига жойлашдик. 
Кечга томон шу қишлоқлик бир 
аёл ёрдамида Матғози отанинг 
тоғ ён бағридаги уйига бордим. 
Бевақт келган меҳмонни отанинг 
хотини бироз нохушлик билан би-
лан қаршилаган бўлса-да, биздан 
юз ўгирмади.  Бунинг сабаби шун-
даки...

...Отанинг куйларини магнито-
фонга ёзиб олиш учун бораётгани-
мизни эшитган кишилардан бири 
то биз боргунимизча Матғози ота-
га хабар берган экан: “Тошкентдан 
етти одам машинаси билан сени 
қидириб келаётир. Дўмбирада 
айтадиган куйларингни машина-
си тортиб олиб кетар экан”, деб. 
Матғози ота бу гапга ишониб, икки 
довон оша  бир ошнасининг уйига 
кетиб қолганлигини  ке йин кула-ку-
ла айтиб берди”.

Адабиётшунос Маҳбуба Қоди-
рова (Музайяна Алавия. – Тош-
кент, 1968 йил,  98-99 бетлар) бу 
ҳақда шундай ёзади: “Матғозининг 
хотини меҳмонни яхши кутиб олса 
ҳам, эрим тоғ ошиб қариндошлар-
никига меҳмонга кетган, ҳали-вери 
келмас, деб опани қайтариб юбор-
моқчи бўлади. Буни фаҳмлаган 
Музайяна опа унга ўзи ҳақида, 
халқ қўшиқлари ҳақида гапириб 
беради.

Олима тиқ этган товушга қулоқ 
солиб, ухламасдан ётади. Ниҳо-
ят, саҳар пайтида бахши келади. 
Тағин қочиб кетмасин, деб ташқа-
рига чиққанида эшагини бойлаб 
турган Матғозини кўради. У  опа-
нинг нимага келганини сўрайди. 

– Мен олимаман, – дейди опа, 
– Лашкарак тоғлари орасида дўм-
бира чертиб, қўшиқ айтиб, халққа 
хизмат қилиб юрган сизнинг ижо-
дингизни ёзиб олмоқчиман. Бола-
ларингиз, набираларингиз: “Биз-
нинг ҳам шундай бобомиз бўлган 
экан”, деб фахрланиб юришади. 

Бу олиманинг бахшилар юра-
гига йўл топа биладиган моҳир 
фольклоршунос олима  бўлгани-
нинг исботи эди”.

Шу тариқа опа яна бир халқ 
ижодкорини кашф этди, у айтган 
қанчадан-қанча ўлан ва қўшиқлар-
ни ёзиб олди. Орадан 70 йилга 
яқин вақт ўтди. Қанчадан-қанча 
сувлар оқиб ўтди. Академик Наим 
Каримов Музайяна Алавия тавал-
лудининг  110 йиллиги муносабати 
билан сўзлаб берган бу воқеага 

баттар қизиқишим ортди. Лашка-
ракда Музайяна опани ҳали ҳам 
эслашармикин, Матғози бахши-
нинг шу ерда яшаганию олиманинг 
уни қидириб тоғма-тоғ ошгани-
ни-чи? Эҳтимол, бу шунчаки риво-
ятдир. Воқеага аниқлик киритиш 
учун Лашкаракка йўл олдим.

Мени Ўзбекистонда хизмат 
кўрсатган саноат ходими Туроб 
Умиров кутиб олди. Кекса кончи 
Ангрендан 70 километр баланд-
ликда жойлашган Лашкаракка 
бош лади. Йўл бўйи Музайяна опа 
ҳақида эшитган, билганларини  
ҳикоя қилди. Дастлаб Нишбоши 
қишлоғига кўтарилдик. Манза-
ра ниҳоятда гўзал: икки томонда 
тоғлар, шарқираб оқаётган сойлар, 
қуюқ арчазорлар... Табиатнинг  
моҳир рассомлигига, мўъжизала-
рига қойил қоласан, киши. Сўраб-
сўраб Лашкаракка етиб бордик. 
Олдимиздан чиққан яккам-дуккам 
одамдан Матғози отанинг уйи-
ни суриштирамиз. Кўпчилик елка 
қисади: “Танимаймиз”, дей ди. 
Ниҳоят ўрта ёшлардаги бир йигит: 
“Уйларини биламан. Ҳозир Абуто-
либ деган набираси ўша ҳовлида 
туради”,  деб йўл кўрсатди. Йигит-
нинг айтгани бўйича бироз орқага 
қайтиб, ўнгга қайрилдик. Асалари 
қутилари, дарахтзорлардан ўтиб, 
Матғози отанинг уйи жойлашган 
тепаликка кўтарилдик. 

Бизни ўттиз ёшлардаги бақув-
ват йигит кутиб олди. Абутолиб 
– Матғози отанинг Мирзаали ўғ-
лининг тўртинчи фарзанди экан. 
Буваси кураги ерга тегмаган  
полвон бўлгани, ҳовли четидаги 
тахминан 100 килолар келадиган 
катта харсанг тошни кўрсатиб, бир 
ўзи уни пастдан  елкасида кўтариб 
чиққани ва Музайяна опа билан 
боғлиқ воқеаларни айтиб берди. 

– Музайяна опа ҳақида раҳмат-
ли қайнотам ва қайонам кўп гапи-
рар эди, – ҳикоя қилади ҳонадон 
соҳибаси Марҳамат опа. – Кичик 
келин бўлганим учун улар билан 
кўп йиллар бирга яшадим. Улар 
бири олиб, бири қўйиб, бу воқе-
ани қайта-қайта сўзлаб берарди. 
Қайнонам гапни  Музайяна опа-
нинг киришимли аёл бўлгани, ҳат-
то уй ишларига ҳам қарашганини 
айтса, қайнотам опанинг ҳар бир 
хатти-ҳаракати, айтган сўзларини 
такрорлашдан чарчашмасди. Қай-
нотам жуда кўп қўшиқ, ўланларни 
билар, овози ниҳоятда ширали 
эди. У пайтлар тўйлар Матғози 
отага ўхшаган ашулачилар билан 
қизир, одамлар халқ қўшиқларини 
узун қиш кечалари мароқ билан 
тинг лашарди. 

Матғози ота чалган четар (маҳал-
лий тилда шундай айтишади) ҳозир 
ҳам уй тўрида осиғлиқ турибди. Му-
зайяна Алавия Матғози отадан ёзиб 
олган ўланлар  1953-йилда “Гулис-
тон” журналида босилиб чиққан.  
Марҳамат опанинг айтишича, ота 
бу журнални  умрининг охиригача 
авайлаб асраган экан. 

Лашкаракдан қайтар эканмиз, 
ўланчи Матғози ота билан боғлиқ 
бу воқеани қайта кўз ўнгимда жон-
лантириб, Музайяна Алавиянинг 
нақадар фидойи олима бўлганини 
чуқур ҳис этдим. 

Лобар ҚЎЧҚОРОВА,

мустақил тадқиқотчи

ИЗЛАРИНИ
ИЗЛАБ...

Музайяна опа қўшиқ излаб, 

ўланчи қидириб бормаган Ўзбекис-

тоннинг  шаҳару қишлоғи қол-

маган. Қаерда халқ қўшиқлари, 

дос тонларини яхши биладиган 

одамнинг дарагини эшитса, қиди-

риб борар, ҳатто рўйхушлик берма-

ган ўланчини ҳам ҳоли жонига қўй-

мас, айтимларни қоғозга тушириб 

олмагунча тинчимасди.

30 сентябрь – Халқаро таржима куни. Ушбу санани 1991 йилда 

Халқаро таржимонлар федерацияси (FIT) таъсис этган. Ўз навба-

тида, 2017 йилда профессионал таржиманинг халқлар бирдамли-

ги, ўзаро ҳамжиҳатлик, тинчлик, барқарорлик ва тараққиётни таъ-

минлаш йўлидаги муҳим аҳамияти халқаро ҳамжамият томонидан 

эътироф этилди. 

Шу муносабат билан БМТ Бош Ассамблеяси 71-сессиясининг 

махсус резолюциясига кўра, 30 сентябрь – Халқаро таржима куни 

деб эълон қилинди ва БМТ шафелигида кенг нишонланадиган бўл-

ди.

Мазкур халқаро сана Ўзбекистонда ҳам ҳар йили таржимонларнинг касб байрами сифатида 

кутиб олинади.

Навоий “Лисон ут-тайр” достонида тахаллус ҳар бир ижод-
корнинг муҳри, тамғаси деган бўлса, “Мажолис ун-нафоис” 
тазкирасида алоҳида фиқра бағишлаган ҳар бир шоирнинг 
тахаллусларига бирма-бир тўхталган.  Муҳими, ҳаётда, ада-
бий муҳитда тахаллус қалам аҳлининг муаллифлик ҳуқуқини 
намоён қилувчи восита ҳамдир. Ҳаким ота ҳам ўз тахаллусини 
қўллаш бобида анъанавий йўлдан бориб, лирик меросида Қул 
Сулаймон, Сулаймон қул, Ҳаким Сулаймон тарзида тахаллус 
қўллаган. 

Ҳаким ота ҳикматларга ҳам мантиқан, ҳам шаклан 
бадиий эстетик завқ берган радифлардан жуда унумли 
фойдаланган. Масалан, “Дарвешлар” деб номланувчи ға-
залида дарвешлар радиф сифатида қўлланган. Дарвеш-
лар – Оллоҳнинг мард инсонлари, ахийлари, сахийлари 
ҳисобланади. Ҳаким ота мазкур ғазалида дарвешлар образини 
радифга чиқарар экан, бу мард тоифанинг юксак фазилатини 
халққа тушунтириб беришга ҳаракат қилган. Чунончи:

Йўл бошига келибон, йўлин сўрғон дарвешлар,

Уқбо хабарин эш(и)тиб, йўлға кирғон дарвешлар.

У маҳорат билан ишлатган “ортуқ” радифига диққат қаратсак: 
“Сенинг дардинг менго дармондин ортуқ, Сенга қул бўлғоним 
Султондин ортуқ”, деб бошланувчи 8 байтли ғазалида “ортуқ” 
радифи санъаткорона усулда ишлатилган. 

Менинг бу дардими ҳеч кимса билмас,

Агар билса Ҳаким Луқмондин ортуқ.

Бу байтда гўё Ҳаким ота дардга тўла сирли юраги билан тарих-
да машҳур бўлган Луқмони Ҳакимдан ўзини ортиқ кўраётгандек 
ё баланд қўяётгандек туюлади. Маълумки, Луқмони Ҳаким ўзи-
нинг ҳозиржавоблиги, ақлу заковати, закийлиги билан қулликдан 
эркин, озод инсонга айланган. Демак, бу ўринда “ортуқ” ради-
фи туфайли кўнгилдаги оғриқ, дарддан ташқари, ақл-фаросат 
тушунчаси ҳам баланд нуқтада ифодаланганини кўриш мумкин.

Ҳаким ота ўз ҳикматларида тахаллус қўллаш маҳорати, радиф 
ёки қофия ишлатиш санъатидан ташқари ҳикматлари матнида Шарқ 
мумтоз лирикасида мавжуд бўлган 150 дан ортиқ шеърий санъат-
ларнинг айримларини ўзининг дадил фикрларини, олға сурган ғоя-
ларини тушунтириш, яққол кўрсатиш учун усталик билан қўллаган. 
Фикримиз исботи учун муболаға санъатига диққат қилсак:

Арслон миниб еларлар, йилон қамчи қилурлар,

Бошин кирпичга қўюб, тизин қучғон дарвешлар.

Мазкур байтда муаллиф тасвирлаган, яъни дарвешларнинг 

арслонни миниб олиши, илонни қамчи ўрнида ишлатиши, қаттиқ 
ғиштга бош қўйиш тасвири муболағанинг энг гўзал туридир. Бу 
каби фалсафий мушоҳада акс этган муболағалар камдан-кам 
ижодкорлар шеъриятида учрайди. 

Ҳаким ота шеърларида ишлатган шеърий санъатлардан яна 
бири талмеҳдир. У талмеҳ санъатининг очиқ ва яширин турла-
ри воситасида ўзи ўқиб ўрганган тариқат пирларининг шарафли 
номи ёки ислом оламида номи боқий қолган шайхлар исмини, бир 
сўз билан айтганда, тарихий ёки афсонавий шахсларнинг ҳаёти, 
ибратли фаолиятига ишора қилган. Жумладан, устози Аҳмад Яс-
савий номи, Балх ҳокими Иброҳим Адҳам, Жомийнинг “Нафаҳот 
ул-унс” ва Навоийнинг “Насойим ул-муҳаббат” тазкираларидан 

ўрин олган Зунун Мисрий, Жунайд Бағдодий, Ҳасан Басрий ёки 
биз юқорида тилга олган Луқмони Ҳакимлар маҳорат билан тал-
меҳга тортилган ва уларнинг номлари талмеҳ санъатининг очиқ 
турида келган. Ёки тарихий-географик топонимлардан Балх 
шаҳрига ишора қилган. Унда Иброҳим Адҳамнинг Балх вилояти-
нинг ҳокими, ҳукмдори эканлигини яширин талмеҳ шаклда айтиб 
ўтган.  

Аллоҳ ёди кўнгилларни қилди хуррам,

Балх мулкини қўюб гилим кийди Адҳам,

Гилим кийиб ҳидоятға урди қадам,

Ҳидоятға ундоқ қадам урғум келур.

Ушбу тўртликда  тарихда машҳур бўлган, Оллоҳни ва ўзлиги-
ни излаш йўлида ислом оламини ҳайратга солган ҳамда Оллоҳ 

йўлида тожу тахтдан воз кечган Иброҳим Адҳам шарафланади. 
Унинг дарвешлар ҳирқасини кийиб, ҳидоятга кириши улуғланади. 
Демак, мазкур тўртликда, биринчидан, Балх вилояти, Иброҳим 
Адҳамнинг маънавий жасорати ва у кийган дарвешлар хирқасига 
очиқ шаклда ишора қилган бўлса, иккинчидан, талмеҳнинг яши-
рин тури билан ўзи ўқиб ўрганган “Қиссаи Иброҳим Адҳам” қис-
сасига ёки ўзида ҳам “Ҳидоятға ундоқ қадам урғум келур”, деб 
Иброҳим Адҳамдек жасорат билан  Макка ва Мадина томонларга 
интилиш, бориш мақсадига ҳам ишорани кўриш мумкин. 

Бошқа бир тўртлигида халққа ўткинчи, бевафо умрни ва ке-
лимли-кетимли дунёни англатиш учун у мураккаб талмеҳни қуйи-
да гича қўллаган:

Қани, ул Абу Бакр, Умар, Усмон,

Қани, ул Асадуллоҳ Али арслон,

Қани, ул амируллоҳ Ҳасан, Ҳусайн,

Карбало шаҳидиға боқмасмусан?

Сулаймон Боқирғоний такрор санъатини ғазал матласидан то 
ғазал мақтасигача маҳорат билан қўллаган асарига диққат қил-
сак. Ўқувчи муаллиф нияти ва асар мазмунини яхши тушуниши 
учун ғазал матнини тўлиқ келтирдик:

Қаю киши Мавлим билан ягонадур, ягонадур,

Икки жаҳондин фориғ ул, бегонадур, бегонадур.

Ҳаққа ишқ бўлғон киши, жонин қурбон қилғон киши,

Сирдин маъни билгон киши жононадур, жононадур.

Кимга бўлса бу сир аён, ҳожат эмас анга баён,

Сир ичинда сирни туйғон мардонадур, мардонадур.

Ошиқ қулнинг кўзи гирён, кўнгли синуғ, бағри бирён,

Кими исрук, кими ҳайрон девонадур, девонадур.

Синуқ кўнгил ишқ дўкони, анда эрур маъни кони,

Эзгу масал: Ганж макони вайронадур, вайронадур.

Ҳақдин эрур қудрат, фармон, валлоҳ, 

берур дардга дармон,

Анинг ишқида жон қурбон шукронадур, шукронадур.

Илм ул-яқин шариати, айн ал-яқин тариқати,

Ҳақ ишқин ҳақиқати сайронадур, сайронадур.

Ошиқ қулни заиф ўзи, очиқ турур ботин кўзи,

Дарвешларни ҳар бир сўзи дурдонадур, дурдонадур.

Мустафонинг уммати, машойихнинг ҳиммати,

Қул Сулаймон ҳикмати турконадур, турконадур.

Хулосани Навоий “Насойим ул-муҳаббат” тазкирасида  Ҳа-
ким ота ҳақида юксак эътироф туйғуси билан битган “Ҳаким 
ота” номли фиқраси билан якунлашни маъқул кўрдик: “Ҳаким 
ота – оти Сулаймондур ва Хожа Аҳмад Яссавий қ. с.нинг му-

ридидур. Ҳамоноки бир кун Хожа табхе буюрғон-
дурларки, мутбихе ўтун етмайдур, деб келгандур. 
Алар асҳобға дегандурларки, ёзидин ўтун териб 
келтурунг! Ва ул замон ёғин ёғадур экандур. Асҳоб-
ким ўтун терибдурлар, алар хизматиға келгунча ёғин 

жиҳатидин ўтунлар ҳўл бўлғондур. Ҳаким ато терган ўтинларни 
тўниға чирмаб, қуруқ келтургандур. Хожа Ҳазратлари деган-
дурларки, эй фарзанд, ҳакимона иш қилдинг ва аларға бу лақаб 
ондин қолғондур ва Ҳаким атоға ҳикмат тили гўё бўлубдур. Ан-
доқки, онинг фавоиди атрок оросида машҳурдур. Ул жумладин 
бири будурким:

Тики турғон бутадур, 

Боргонларни ютадур.

Борғонлар келмас бўлди, 

Магар манзил андадур».

Умуман, Ҳаким ота ҳикматлари туркий тасаввуф адабиёти-
нинг дастлабки намуналари сифатида ҳамда  халқпарварлиги, 
миллий ва умумбашарий ғоялар билан суғорилганлиги ХII — 
ХХI  аср оралиғида ҳам яшовчанлигининг асосий сабабларидан 
бири ҳикматлар поэтикасининг мукаммаллиги, яъни мумтоз 
Шарқ адабиётида мавжуд бўлган шеърий санъатлардан унум-
ли фойдаланганлигидир. Биз юқорида тилга олган  шеърий 
санъатлар мисолида ҳам Ҳаким ота маҳоратидан, санъаткор-
лигидан хабардор бўламиз. Тўғри, унинг ҳикматларида Ясса-
вий ва унинг издошларининг анъаналарини ўқиб-ўрганишда 
ҳам шеърий санъатлар ёрдам беради. Бугунги ўқувчи ҳикмат-
ларнинг нафақат ғоясидан, балки шаклдаги мукаммаллигидан 
ҳам баҳра олади.

Буробия РАЖАБОВА, 

ЎзФА Ўзбек тили, адабиёти ва фольклори 

институти етакчи илмий ходими

«£ÓË ÑÓËÀÉÌÎÍ ¥ÈÊÌÀÒÈ ÒÓÐÊÎÍÀÄÓÐ...»

Давоми, бошланиши 1-саҳифада

Университетда бизга дарс берган 
устозимиз, ҳозирги замон ўзбек адабий 
тилининг ҳақиқий билимдони, жонкуяри, 
талабаларнинг дўсти, профессор Ёрмат 
Тожиевнинг вафоти ҳақидаги хабар қал-
бимда шундай аламли ҳисларни уйғотди. 
Албатта, беш йиллик ўқиш даврида жуда 
кўп устозлардан сабоқ олдик. Уларнинг ҳар 
бири бизга нафақат ўз фанидан мустаҳкам 
билим берди, балки одамийлик дарсини 
ҳам ўтди. Улар орасида, шубҳасиз, Ёрмат 
Тожиевнинг алоҳида ўрни бор. 

Аслида мен Ё.Тожиев билан Тошкент 
давлат университетининг филология 
факультетига ўқишга киргунимга қадар 
танишгандим, яъни дастлабки имтиҳонни 
у кишига топширгандим. Гап шундаки, 
катта амакимнинг қизлари Сайёра опам 
(оллоҳ раҳмат қилсин) чет тилидан дарс 
берарди. Филология факультетига ҳуж-
жат топширганимни эшитиб, “У ерда дарс 
берадиган Ёрмат Тожиев исмли домлани 
танийман. Жуда билимдон одам, дейи-
шади. Агар истасанг, имкониятларинг-
ни билиш учун бир суҳбатларидан ўтиб 
кўр”, деди. Биз Ёрмат аканинг ҳузурига 
бордик. Домланинг саволларига баҳоли 
қудрат жавоб бердим. Қайтаётганимизда 
опамга қараб “Бўладиган қизга ўхшайди. 
Бу йилги имтиҳон комиссия таркибида 
қаттиққўл устозлар кўп. Яна ҳам яхши 
тайёргарлик кўрсин”, деди. Хуллас, ўшан-
даёқ Ёрмат акадаги самимийлик, ёшидан 
қатъий назар, ҳузурига келган одамга 
жиддий, айни пайтда хайрихоҳлик билан 
муносабатда бўлиши менда катта таассу-
рот қолдирганди. 

Талабалик даврида эса, устознинг ян-
ги-янги қирраларидан, ўзига хос табиати, 
сўзлаш услубидан хабардор бўлиб бордим. 
Аввало, Ёрмат ака талабалар билан тезда 
тил топишиб кетадиган инсон эканини кўр-
дим. Лекин домла талаба билан қаерда 
қандай муносабатда бўлишни жуда яхши 
биларди. Дарсдан кеч қолганлар, тайёр-

гарлик кўрмасдан келганларга фақат ўзи-
га хос қараш билан жиддий нигоҳ ташлаб 
қўярди ва шунинг ўзи етарли эди. Ортиқ-
ча гапириб, қайта-қайта танбеҳ берганини 
эслолмайман. Чунки биз домланинг бу 
борадаги муносабатини яхши билиб олган-
дик. Замонавий адабий тилнинг ҳақиқий 
тарғиботчиси ва ҳимоя чиси бўлган устоз 
шогирдларига ҳам айни хусусиятларни 
сингдиришга ҳаракат қиларди ва устознинг 
бу ҳаракатлари зое кетмади. Шахсан ўзим 
тошкентлик бўлганим учун тошкент шева-
сида бемалол гапираверардим. Лекин Ёр-
мат аканинг ва бошқа устозларимизнинг 
ўгитлари сабаб адабий тилга зарурат бўл-
ган жойда шевада гапирмасликни ўрган-
дим. 

Устознинг талабалар билан қаер-
да қандай муносабатда бўлиши ҳақида 
гапирганда, биринчи навбатда Сурхон-
дарёга қилган фольклор экспедициямиз 
ёдимга келади. Ўшанда бизга Ҳасанхўжа 
Тожихўжаев, Лола опа билан бирга Ёрмат 
Тожиев домла раҳбар бўлиб боришганди. 
Сурхон воҳасида бўлганимиз ўша пайт-
лар нафақат талабалик давримнинг, бал-
ки умуман ҳаётимнинг энг гўзал дамлари 
бўлиб қолди. Чунки устозларимиз бизга 
отадек, онадек муносабатда бўлишди. 
Албатта, асосий вазифамиз одамлар 
орасида юриб, воҳанинг фольк лор бой-
лигини ёзиб олиш эди. У пайтларда қўл 
телефони деган нарсалар йўқ, қўлимиз-
да дафтар, ручка кўтариб, хонадонлар-
даги кекса момо ва отахонлар билан 
суҳбатлашардик. “Алла”, “Ёр-ёр”, айти-
шувлар, термалар, латифалар, лапар ва 
қўшиқлар, топишмоқлар, чистонлар, мар-
сиялар, хуллас, халқ оғзаки ижоди билан 
боғлиқ нима бўлса, ҳаммасини уларнинг 
тилидан ёзиб олардик. Ёзиб олганлари-
миз ҳақида устозларга ахборот бериб, 
уларнинг тавсия ва фикрларини эшитар-
дик. Ёрмат ака бизга худди ўз укаси ё 
синглисидек муносабатда бўлар, ҳар бир 

масалада маслаҳатини аямасди. Муҳими, 
сафаримиз мазмунли ўтишида устознинг 
ҳиссаси катта бўлган. 

Мен бу гапларни нима учун ёзаяпман? 
Гап шундаки, ўқитувчи қаерда дарс бери-
шидан қатъий назар, аввало болаларни, 
талабаларни яхши кўриши, ҳеч бўлма-
ганда, уларга меъёрида муомала қили-
ши, характерини билиши керак. Ёрмат 
ака ана шундай – ўрнида устоз, ўрнида 
дўст, кези келганда қаттиққўл муаллим 
эди. Эҳтимол, шу сабабдир, ҳар замон-
да курсдошлар учрашиб, ўтган-кетган 
воқеа- ҳодисаларни эслаганда устози-
миз Ёрмат ака Тожиевнинг номини би-
ринчилардан бўлиб тилга оламиз, яхши 
ишлари, ўгитлари, у киши билан бўлган 
қизиқарли воқеаларни эслаймиз. Устоз 
билан боғлиқ хотиралар қалбимизга ҳа-
миша ёруғлик олиб киради. 

Очиғи, устознинг оиласи, фарзандлари 
билан яқиндан таниш эмасман. Лекин бу 
оилани билганлар билан гаплашганимда 
фақат яхши фикрлар, ибратли воқеалар-
дан бохабар бўламан. Шундай бўлиши ҳам 
керак. Чунки ўзи ҳалол, тўғрисўз, илмли, 
зиёли ота-оналарнинг фарзандларида ҳам 
шундай фазилатлар бўлиши табиий. 

Ҳаёт қизиқ. Билими ниҳоятда кучли, 
ҳар бир дарсини қулоғингизга қўрғошин-
дек қуйиб қўядиган домлалар орасида 
фақат дарсини ўтиб, талабанинг ўқишдан 
ташқаридаги ҳаёти билан қизиқмайдиган-
лар бор, десам хато бўлмаса керак. Бунинг 
акси бўлган, дарсини қойиллатиб ўтиб, 
талабаларнинг ҳам кўнглини олишга, ҳоли-
дан хабардор бўлишга улгурадиган устоз-
ларнинг борлиги одамнинг кўнглига таскин 
беради. Бизга ҳақиқий илм ва ҳаёт дарсини 
ўтган Сиддиқ Фузаилов, Омонулла Маъда-
ев, Озод Шарафиддинов, Умар али Нор-
матов, Нодирхон Саидов каби яна кўплаб 
устозларимиз борки, уларнинг номи бугун 
қалбимиз тўрида. Ҳар бир эришаётган 
ютуғимизда уларнинг бебаҳо хизматлари 
бор. 

Гулчеҳра УМАРОВА

ҲАҚИҚИЙ УСТОЗ ҚАЛБДА ЯШАЙДИ
Одамзотнинг феъли ўзи шунақа экан. Кўп нарсаларни биламиз, кўр-

ганмиз, баъзи воқеликларга дуч келганимизда эса, гўё бизга сабоқ бўл-

гандек, хулоса ҳам чиқариб оламиз. Лекин, афсуски, ана шундай хуло-

саларимиз вақти келиб, ҳаёт оқимига қоришиб кетади ва биз кўпинча 

ўзимиз чиқарган хулосалар ҳақидаги воқеликка дуч келгандагина, ни-

маларнидир ёдимиздан чиқарганимизни сезиб қоламиз. Айниқса, бун-

дай ҳолат кимдир қадрлаганингиз, давраларда тилга олиб юрган ода-

мингиз орадан кетганда содир бўлса, юрагингиз ўртаниб кетади. Нега 

бу ҳақда олдинроқ ўйламадим, нега вақтида шу одамга бир оғиз раҳмат 

ёки ширин сўз айтиш хаёлимга келмади, деган савол хаёлингизда айла-

наверади. Лекин энди фойдаси йўқлигини тушуниб турганингизда, юра-

гингиздаги армон тинчлик бермайди. Ҳеч бўлмаганда, ўтган одамнинг 

хотираси қаршисида ўзингизни қарздордек ҳис қиласиз.

Муаллиф воқеа-ҳодисалар ҳамда 
инсонлар оламини, ботиний ва зоҳирий 
дунё сини очиб бериш, шунингдек, интри-
галарни инкишоф қилиш орқали мақса-
дига эришади. Буларнинг барчаси сери-
алнинг бош қаҳрамони Зебо Самадовна 
(Суғдиёна Азимова)нинг компанияси 
атрофида рўй беради. 

Зебо Самадовна тимсолида бугунги 
ёшлар қиёфасини кўрамиз. Улар билим-

ли, бир-иккита хорижий тилни билади-
ган, руҳан эркин, мулоҳазакор, мустақил 
қарор қилишдан чўчимайдиган, мумкин 
қадар халқ фаровонлиги, Ватан, жамият 
тараққиётига ҳисса қўшишга интилади-
ган, янгилик яратишга иштиёқи бор журъ-
атли шахслардир. Қаҳрамон ака шундай 
фазилатларга эга бўлгани учун отасидан 
қолган корхонани компания даражасига 
кўтариб, юзлаб одамларни иш ўринлари 
билан таъминлайди. 

Бугунги ёшлар сажиясини, иродасини 
ўзида мужассам этган яна бир шахс Зебо 
Самадовнанинг таржимони, хориж тил-
ларини яхши биладиган Беҳзод (Аброр 
Ҳамидов). У хориж компаниялари билан 
ҳамкорлик қилишда Зебога яқиндан ёр-
дам беради. Ўзининг ташвишидан кўра, 
ўзгаларнинг муоммосига ечим топишга 
интиладиган, жўмард, шижоатли йигит. 
Шунингдек, “бизнезси”дан етарли бой-
лик, маблағ тўплаган Эркин Сатторович 
(Боир Холмирзаев)нинг ягона қизи Зий-
нат (Мавлуда Ҳикматова) ҳам хорижда 
билим олган, ҳалолликни инсоний ахлоқ-
нинг асоси деб билади. 

Маҳоратли ижодкор ҳар бир тас вирни, 
ҳар бир воқеа-ҳодисани, қаҳрамоннинг 
саъй-ҳаракати, ишини ҳаётий ҳақиқат, 
чуқур мантиқ асосига қуради ва тасвир-
лайди. Аммо сериалда бу жиҳатларга 
кўпда эътибор берилмаган. Бу ҳол деярли 
барча қаҳрамонлар фаолиятида кўрина-
ди. Масалан, Беҳзод таржимондан кўра, 
айғоқчидек таассурот қолдиради. Лекин 
унинг бу борада тутган йўли асосли кўр-
сатилмагани учун томошабиннинг энсаси 

қотади. Чунончи, кўпдан бери Зебо Са-
мадовна компания сига кўз тиккан Эркин 
Сатторович бу компания билан шартнома 
тузиш учун хориждан келган ҳамкорларни 
эшитиб, жараённи барбод қилиш ва Зе-
бога зарба бериш ниятида, ўз ресторани 
ошхонасида ишлайдиган болага ҳамкор-
лардан бирининг овқатига заҳар соласан, 
деб буйруқ беради. Қаердандир пайдо 
бўлган Беҳзод бу ҳолатга гувоҳ бўлади ва 

унинг олдини олиб, шов-шувга сабабчи 
бўладиган жиноятга йўл қўймайди. Яна 
шу шахснинг қора дори билан шуғуллана-
диган одамларининг суҳбатини яширинча 
тинглаган Беҳзод уларни фош қилади. 
Хуллас, Зебога қарши қаерда ёмонлик 
уюштирилган бўлса, уларни ички ишлар 
ходими Фарҳод (Аброр Маллабоев) эмас, 
Беҳзод аниқлайди. Ўзаро олишувларда 
баланд тепага қурилган уй айвонидан ўзи-
ни ташлаган Беҳзод харсангтошга бели 
билан тушади. Сериалда бу ҳолат йирик 
планда аниқ кўрсатилади. Ажабки, унга 
ҳеч нарса бўлмайди. Ваҳоланки, тошга 
бели билан тушган одамнинг соғ қолмас-
лиги оддий ҳақиқат-ку?! У бундан олдин 
ҳам икки марта қорнидан пичоқ ейди. Та-
ажжубки, на жиноятчилар жазоланади, на 
Беҳзод шифохонада даволанади, на ши-
фокор кўригидан ўтади. Кишини ҳайрон 
қолдирадиган яна бир ҳолат Беҳзоднинг 
тез-тез боши оғриб туришидир. Лекин бу 
ҳол ҳеч қандай давосиз унутилади. Ваҳо-
ланки, бадиий асарда ҳар бир воқеа-ҳоди-
са, ҳар бир детал мақсадга хизмат қилиши 
ҳамда очиб берилиши лозим. Сериалга 
қайси мақсадда бу детал киритилди, деган 
савол  жавобсиз қолган. Бу сакталикдан 
бошқа нарса эмас.

Шунингдек, сериалда юриспруденция 
қонунларига ҳам беэътибор қаралган. Бу 
нарса Беҳзод билан боғлиқ воқеалардан 
ташқари, Эркин Сатторович билан кечган 
воқеаларда янада яққол кўзга ташланади. 
Эркин Сатторовичнинг қора дори савдо-
си фош бўлганда, унинг ишончли одами 
Зафар (Дониёр Нас риддинов) қўлга оли-

нади. Бу қонуний ҳолатни олқиш лаймиз. 
Лекин Эркин Сатторович камерада ётган 
Зафарнинг олдига  кириб, барча жараённи 
ўз бўйнига олишини, ўзини соқит қилса, 
оиласини зориқтириб қўймаслигини ай-
тиши қонунга хилоф иш. Бундай вазиятда 
жиноятчи билан кўришиш юриспруденция 
талабига кўра мутлақо мумкин эмас. Яна 
бир ҳолат. Эркин Сатторович офисига 
унинг кирдикорларини фош қилиш учун 
икки фарзанди билан қийналган бечора 
аёл қиёфасида ички ишлар ташкилоти 
айғоқчи жўнатади. У қўлга тушиб қолган, 
Эркин Сатторович аёлнинг ички ишлар 
ходими эканини билган ҳолда қийин 
аҳволда тутқунликда ушлаб туради. Ички 
ишлар ташкилоти эса бирор чора кўрмай-
ди. Айғоқчи ички ишлар ходими Фарҳод-
нинг хотини Амира (Ситора Жўраева) эди. 
Фарҳод бошлиғига, “Бу ишни ҳал қилиш 
учун ўзимга рухсат беринг”, дейди-ю, ҳеч 
нарса қилмайди. Дониёрнинг одамлари-
дан бири Беҳзоднинг синглиси Асални 

машина билан уриб, ҳалок қилади. Бу ҳо-
лат ҳам эътиборсиз қолиб кетади.

Эркин Сатторович Беҳзоднинг укаси 
Шерзодни (Умид Узоқов) бангига айлан-
тиради. Шерзод акаси ва Фарҳоднинг 
даъвати билан ўз жиноятини енгиллашти-
риш эвазига Эркин Сатторовичнинг йирик 
кирдикорини у иложсиз қолгач, Оллоҳга 
тавба-тазарру қилиб, ўзини отиб, ҳалок 
бўлади. Лекин гуноҳлари учун охирги 
чорада илтижо қилиш бефойда. Эркин 
Сатторович қизи Зебони Бобурнинг қўли 
билан йўқ қилишга аҳд қилади. Одам-
ларига Бобурнинг қизчасини ўғирлашни 
буюради. Бобур ёллаган одам омборхо-
нани газга тўлдириб, Зебони у ерга олиб 
келади ва қамаб қўяди. Шу пайт хотини 
қўнғироқ қилиб, қизи топилганини, уни 
Беҳзод олиб келганини айтади. У бирдан 
ҳушёр тортиб, омборхонага югуради ва 
ҳушидан кетиб қолган Зебони кўтариб, 
офисга олиб келади. Аммо сохта ишчи ва 
Зебонинг тутган иши ҳаёт ҳақиқати ҳамда 
иш жараёни мантиқига зиддир. Сериал-
даги ишончсиз воқеа-ҳодисалар унинг 
таъсирчанлиги, ибратини сусайтирган. 
Бунга кўплаб мисоллар келтириш мумкин. 

Агар Шоҳида Исматова юқорида айтиб 
ўтилган сакталикларга эътибор берганида, 
сериалнинг ижтимоий, маърифий, маъ-
навий, ахлоқий аҳамияти янада ортган 
бўларди. Иккинчи фасл устида ишлаганда 
бунга эътибор беради, деган умиддамиз.

Ҳакимжон КАРИМОВ,

филология фанлари доктори, 

профессор 

«ИЗЛАГАНИМ» СЕРИАЛИНИ КЎРИБ...

Кейинги пайтларда ўзбек сериалларида жонланиш юз беряпти. Яъни 

золим ва жоҳил қайнона ёки фарзандсизликни ҳаёт-мамот даражаси-

даги фожиага айлантирган мавзулардан чекиниб, инсоний, ижтимоий 

муаммолар акс эттирилган сериаллар яратиляпти. Бундай сериаллар 

инсон шуурини, тафаккурини бойитади. Маълумки, инсон тафаккурида 

ўзгариш бўлмас экан, ижтимоий ҳаётда ҳам ўзгариш бўлиши душвордир. 

Ўзгариш ларга фалсафий, мантиқий билим ва замирида катта инсоний 

ва ижтимоий масалалар, муаммолар ётган ҳамда уларни бадиий маҳо-

рат билан очиб берган асарлар имкон беради. Шоҳида Исматованинг 

“Излаганим” сериалини ана шундай ижод намуналари сирасидан, дейиш 

мумкин. 

ЖУМА КУНЛАРИ 
ЧИҚАДИ

Сотувда нархи эркин.

Юртимиз бўйлаб куз-қиш мавсумига тайёр-
гарлик кўриш фавқулодда вазиятлар хизмати 
ходимлари зиммасига кўплаб вазифаларни 
юклайди. Ёнғин вақтида ажралиб чиқадиган 
тутун, корбонат ангидрид ва бошқа зарарли 
ҳид ва газлар атмосферага кўтарилиб, мусаф-
фо ҳаво таркибини булғайди. Энг ачинарлиси, 
ёнғинлар кўп лаб инсонларнинг жароҳатлани-
шига ва ҳаётдан кўз юмишига сабаб бўлиши 
мумкин.

Бунинг олдини олиш мақсадида Миро-
бод тумани ҳокимлигида ҳуқуқни муҳофаза 
қилиш органлари, корхона, ташкилот, му-
ассаса ва бош қа идоралар ҳамда жамоат-
чилик вакиллари иштирокида газ ва электр 

тармоғидан тўғри ва оқилона фойдала-
ниш, ёнғин хавфсизлиги қоидаларига 
риоя этиш юзасидан йиғилишлар ўтка-
зиб келинмоқда. Куз-қиш мавсумида 
турар жойларда иситиш мосламалари-
дан фойдаланиш ҳоллари кўпайишини 
инобатга олиб, газ плитасини ўзбошим-
чалик билан бошқа жойларга кўчириб 
ўтказиш, қўлбола ясалган электр иситиш 
ускуналаридан фойдаланиш бахт сиз ҳо-
дисаларга олиб келиши тўғрисида аҳоли 
орасида тушунтириш ишлари олиб бо-
рилмоқда. 

Бундан ташқари, айни вақтда рес-
публикамиз ҳудудига хорижда ишлаб 

ÊÓÇ Î¥ÀÍÃËÀÐÈ

                 СЕНТЯБРЬ
Заминга сув пуфлаб ўйнайди осмон, 
Танти булутларга тақилган сирға. 
Ёзнинг хуморини босолмас ҳамон, 
Ишчан кетмонлари чалиб сибизға. 

Мезон орқа қилар шамол қизига, 
Шафтоли шохига илмайин рўмол. 
Режасин бажариб қайтган изига, 
Супада ағанар этик бемажол.  

Дарахтлар ечишни бошлади аста, 
Рангдор либосининг тугмаларини. 
Барглар қувлашмачоқ 

ўйнайди пастда, 
Кўз-кўзлаб кўйлагин бурмаларини.  

Пахтазорлар тўлган қизлар ҳидига, 
Тушликка эринмай келади тарвуз. 
Йигит муҳаббатин қорача қизга 
Изҳор қилмагунча тугамагин, куз. 

             ОКТЯБРЬ
Кузнинг кулгулари кетмади ҳали, 
Камалак кутилар ҳамон орзиқиб. 
Келганин билмайин 

ер ҳайдаш гали, 
Ақраб мизғиб ётар 

кўрпасин тортиб.  

Чумоли орқалаб ғамламоқда дон, 
Фасллар ширасин йиғар болари. 
Иссиқ ўлкаларга етсинлар омон, 
Шамол шамоллатиб 

қўйма қушларни.  

Туманлар ичида мудрайди юлдуз, 
Гоҳи хира тортар ой ёғдулари. 
Тушган тишин олиб 

томга отган қиз, 
Йил бўйи такрорлар орзуларини. 

Октябрь, жанубда қовунлар сайли, 
Шимол шамолидан ярадор олма. 
Мажнунига бериб неча Лайлини, 
Кўзёшин яширмас, 

куз – мағрур ота. 
                 

           НОЯБРЬ
Қаҳридан гул солиб ойна четига, 
Қиш келар қавснинг эшигин қоқиб. 
Мудраган руҳларга кирар энтика, 
Ноябрнинг жўшқин куйлари оқиб. 

Омбор қучоғига мевалар осган, 
Музнинг чангалига 

тушиб қолган сой. 
Чақмоқ шўхлик қилиб қўйди 

бехосдан, 
Ярмидан айрилиб қолди тўлин ой. 

Туман босиб қолар баъзи-баъзида, 
Қуёш ҳам бошини кўтарар аранг. 
Табиат йиллардан олган қарзини, 
Либос олиб кияр яна тилларанг.  

Баҳорни соғиниб сенга етгунча, 
Қонимга киради оқиб қанча муз. 
Яна хизматкорлик гали келгунча, 
Ўзингни асрагин, дугонажон – куз.

Гулирухсор  УММАТОВА,

Термиз шаҳридаги 

26-мактаб тарғиботчиси

«ÍÓ£ÓË ÊÅÒÈÃÀ ÞÐÀÄÈ»
Абдувоҳидни бўй-бастига мос “Запоро-

жец” (бир оз минилган) сотиб олгани билан 
табрикладим. Орадан олти-етти ой ўтгач:

– Қалай, “тойчоқ” хизматга яраб туриб-
дими? – сўрадим қизиқиб.

– Қаёқда... – деди анчайин хуноб бўлиб. 
– Туппа-тузук юриб турувди. Ўт олдириб, 
газни боссам, “тап”, “тап”, “тап” деган овоз 
чиқариб, нима жин урди билмайман, худди 
ўчакишган асов отдай, олдига юрмай, нуқул 
кетига юрадиган бўлиб қолди. Тушунмай 
қолдим. 

– Нормал машина асли шунақа бўлади. 
Мотори қаёқда бўлса, у ўша томонга юра-
ди, – дедим кулворишдан аранг ти йилиб.

. 

«Ñ ÒÀÐÆÈÌÎÞ 
ÎÇÍÀÊÎÌÈËÑß»

Кунларнинг бирида таҳририятимиз-
нинг катта муҳаррири Фатхулла Умрзоқов 
русчадан таржима қилинган қўлёзма ҳақи-
да рус тилида ёзилган хулосани менга топ-
ширди. Унда “С переводом ознакомился” 
деган дастлабки жумла “С таржимою оз-
накомился” деб ёзилибди. 
Қўшни хонада ишлаётган 
Фатхуллани чақириб, қабул-
номани бердим-да “Шош масдан биринчи 
жумлани ўқинг-чи” дедим. У ўқиб кўриб, 
ҳайрон бўлди-да, нимаси нотўғри дегандай 
менга таажжубланиб қаради. Қайта ўқит-
дим. Ҳайрон бўлиб елкасини қисди. Учинчи 
марта ўқитганда ҳам ҳеч нарсани сезмаган 
муҳаррирга: 

– “С таржимою ознакомил-
ся” деган гап қайси тилда 
ёзилган! – девдим, у: 

– Э – э – э... Узр... – де-
ганча, юзлари қизариб, мазза 
қилиб кулиб олди-да, қабулно-
мани қайта кўчиргани хонасига 
кириб кетди. 

«É¤ËÈ ÁÎÐ...»
Бундан анча аввал қадрдон қўшни-

миз, хушчақчақ инсон Иброҳим ака ҳамда 
болаларимизнинг жонкуяр шифокори, 

тиббиёт фанлари номзо-
ди Махсумахон опанинг 
хонадонида ўғиллари-

га аталган тўйга ҳозирлик авжида эди. 
Тўкин дастурхон атрофида ҳовли тўла 
меҳмон. Бироқ санъаткорлардан дарак 
йўқ. Тўй соҳиби Иброҳим ака менга му-
рожаат қилиб қолди: 

– Жаҳонгир, ука, бир илтимос, йўқ де-
майсиз. 

– Эшитаман, Иброҳим 

ака, – дедим.

– Яқинда магнито-

фон сотиб олганингиз-

дан хабарим бор. Тўй 

санъаткорлар билан тўй 

экан. Улар негадир кечи-

кишяпти. Магнитофонни олиб чиқиб, 

ашула-пашула қў йиб турсак, қандай бўлар-

кин?

– Бажонидил, ҳозир олиб чиқаман. 

Фақат бир илтимос:  дам олдириб-дам ол-

дириб қўйиб турсак бас. Акс ҳолда, қизиб 

кетиши мумкин, – дедим. 

Иброҳим ака менга андак маъноли қараб 

турдилар-да, сўнг жилмайиб:

– Буёғидан ташвишланманг. Бунинг 

йўли бор, ука. Бир совуқ одамни топиб, 

“шунга қараб турасан” деб, магнитофон 

ёнига турғазиб қўямиз, асло қизимайди! – 

деса бўладими.

Инсон умри давомида кўплаб қизиқ ҳодиса-

ларга дуч келади, айни пайтда ўзи ҳам шуларнинг 

иштирокчига айланади. Ҳаётдаги қизиқ ҳангома-

лар, ибратли воқеаларни китобхон эътиборига 

ҳавола этиш ҳамманинг ҳам қўлидан келавер-

майди. Жаҳонгир Пирмуҳамедов ҳаётда кузат-

ган ва гувоҳи бўлган воқеа-ҳодисаларни оддий, 

содда тилда ифода этганки, уларни ўқиб ўқувчи 

ўзини беихтиёр унинг қаҳрамонлари билан бирга 

юргандек ҳис этади. Муаллифнинг “Ажаб-ажаб 

ҳангомалар” китобини варақлаган китобхон шундай хулосага келса, 

ажаб эмас. 

Қуйида ушбу китобдан олинган айрим ҳангомалар эътиборингизга 

тақдим этилмоқда. 

ØØ

ҲАНГОМАЛАР

МАВСУМОЛДИ ТАДБИРЛАРИ ОГОҲ БЎЛИНГ

Ўзбек миллий театри тараққи-
ётига беқиёс ҳисса қўшган Маннон 
Уйғур, Етим Бобожонов каби улуғ ре-
жиссёрлар қаторида бетакрор ижод-
кор, ўлмас саҳна асарлари режис-
сёри Тошхўжа Хўжаевнинг алоҳида 
ўрни бор. Устоз санъаткор самарали 
фаолияти давомида нафақат ўнлаб 
бетакрор саҳна асарларини театр 
мухлисларига тақдим этди, балки 
бугун ҳам ўзбек санъати ривожи йў-

лида фидойилик билан меҳнат қила-
ётган истеъдодли актёрларни тарби-
ялаб етиштирди. 

26 сентябрь куни Ўзбекистон халқ 
артисти Тошхўжа Хўжаев таваллуди-
нинг 100 йиллиги муносабати билан 
Ўзбекистон Маданият вазирлиги, Те-
атр арбоблари уюшмаси ҳамда Ўзбек 
Миллий академик драма театри ҳам-
корлигида “Санъатга бахшида умр” 
деб номланган хотира кечаси ўтказил-
ди. 

ÃÀËÅÐÅß: Òàíè³ëè ðàññîì Àíîð³óë Áîéáåêîâ èæîäèäàí íàìóíàëàð

Зоминда баҳор (2008). Менинг онам (2005). Тоғда куз (2019).Сирдарё. Шафақ (2010).

Ўзбек Миллий академик драма те-
атрида бўлиб ўтган, устознинг шогирд-
лари, пойтахт театрларининг актёрлари 
ҳамда театр санъати ихлосмандлари 
қатнашган тадбирда Ўзбекистон халқ 
артистлари Ёдгор Саъдиев, Турғун Ази-
зов, Хайрулла Саъдиев ва бошқалар 
устоз ҳақидаги хотираларидан сўзлаб 
бердилар. Миллий академик театр, 
Муқимий номидаги давлат мусиқали 
театри, Ўзбек давлат драма театри, 

Алишер Навоий номидаги опера ва ба-
лет театри актёрлари ижросидаги саҳна 
кўринишлари ва ариялар томошабин-
лар олқишига сазовор бўлди. 

Таниқли санъаткор Марат Азимов 
режиссёрлигида саҳналаштирилган 
ушбу тадбирда қатнашган Тошхўжа 
Хўжаевнинг оила аъзолари ташкилот-
чилар ва йиғилганларга миннатдорлик 
изҳор қилдилар. 

Ўз ахборотимиз

УСТОЗ САНЪАТКОРНИ 

ХОТИРЛАБ

чиқилган газ иситиш печларининг меъёр 
талабларига жавоб бермаслиги, улардан 
фойдаланиш натижасида газ иси чиқиб, 
одамларни заҳарлаши мумкинлиги ҳақида 
аҳоли ўртасида кенг қамровли тушунтириш 
ишлари олиб борилмоқда. 

Ёнғин ортидан келиб чиқувчи салбий ҳо-
латларнинг олдини олиш, шунингдек, давлат 
мулкини кўз қорачиғидек асраш ҳар бири-
мизнинг бурчимиздир.

Б.КАРИМОВ, А.МИРЗААҲМЕДОВ,

Миробод тумани фавқулодда 

вазиятлар бошқармаси

ходимлари

